
ᒥᔅᑕ ᐅᖃᕐᒃᑎᒧᑦ: 

 

ᖁᕕᐊᓱᒃᑐᖓ ᑐᓂᓯᔪᖕᓇᕋᒪ ᐊᕐᕌᒍᑕᒫᕐᒃᓯᐅᑦ ᐅᓂᑉᑳᒥᒃ ᐅᑭᐅᒧᑦ 2011-2012ᒧᑦ, ᒪᓕᒃᖢᒋᑦ 

ᐋᕿᒋᐊᕐᒃᑕᐅᓵᕐᒃᑐᑦ ᐃᓚᒋᔭᐅᑲᓐᓂᕐᒃᑐᑦ 196 ᓄᓇᕗᒻᒥ ᐱᖁᔭᓕᕆᓂᕐᖕᒧᑦ ᐱᖁᔭᖏᓐᓂᑦ. 

 

ᖁᕕᐊᓱᑐᐃᓇᕐᒃᑐᖓ ᐅᖃᐅᓯᕆᔭᕆᐊᒃᓴᕐᒃ ᐅᓂᑉᑳᑉ ᐃᓗᓕᖏᑦ ᒪᓕᒡᓗᒍ ᒪᓕᒐᓕᐅᕐᕕᐅᑉ 

ᐃᖢᐊᕆᔭᖓᑎᒍᑦ.  

 

 

 
ᓵᓐᑎ ᑯᓱᒐᕐᒃ 

ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ 





   
ᓇᓗᓇᐃᖅᓯᓂᖅ
ᐊᕐᕌᒍ ᖄᖏᖅᑐᒥᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᓂᖃᓚᐅᖅᑐᑦ ᓴᕿᑦᑎᓂᕐᖕᒥᒃ 
ᐱᖓᓱᓂᒃ ᒪᓕᒐᓂᒃ: ᐱᖁᔭᖅ ᐱᔾᔪᑎᓕᒃ ᓄᓇᕗᒻᒥ ᓂᕈᐊᖅᑎᑦᑎᓃᑦ c. 17, ᓅᑕᐅᓚᐅᖅᑐᖅ 
ᔫᓂ−ᒥᑦ, ᐱᖁᔭᖅ ᐱᔾᔪᑎᓕᒃ ᑭᒡᒐᖅᑐᖅᑕᐅᕖᑦ ᓄᓇᕗᒻᒥᑦ c. 24, ᐱᖁᔭᙳᖅᑎᑕᐅᔪᖅ 
ᐅᒃᑑᐱᕆᒥᑦ ᐊᒪᓗ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᖁᔭᒃᓴᓕᐊᖅ, ᓂᕆᐅᒋᔭᐅᔪᖅ 
ᓴᕿᑕᐅᓂᐊᕐᖕᓂᖓᓄᑦ ᐅᑭᐊᒃᓵᖅ 2012 ᑲᑎᒪᑎᓪᓗᒋᑦ ᒪᓕᒐᓕᐅᕐᕕᖕᒥᑦ.

ᒪᓕᒃᖢᒍ ᐱᖁᔭᖅ ᐱᔾᔪᑎᓕᒃ ᑭᒡᒐᖅᑐᖅᑕᐅᕖᑦ ᓄᓇᕗᒻᒥᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 
ᓄᓇᙳᐊᓕᐅᓚᐅᖅᑐᑦ 22−ᓄᑦ ᑭᒡᒐᖅᑐᖅᑕᐅᕕᐅᔪᓂᑦ ᐅᑭᐅᖅ 2022−ᒧᑦ ᑎᒃᓴᓗᒍ ᑕᒪᓐᓇ 
ᐊᑐᖅᑕᐅᓂᐊᖅᖢᓂ ᐊᒪᓗ ᖁᕕᐊᓲᑎᒋᔭᖅᐳᑦ ᐱᖓᓱᒋᔭᐅᒐᑉᑕ ᑲᓇᑕᒥᑦ ᑭᒡᒐᖅᑐᖅᑕᐅᕐᕖᑦ 
ᑭᒡᓕᒋᔭᖏᑦ ᖃᓄᐅᑑᓂᖏᑦ ᖃᕆᑕᐅᔭᒃᑰᕈᖕᓇᖅᓯᓯᒪᖕᒪᑕ. 

ᖃᐃᔪᒥᑦ ᐅᑭᐅᖅ ᑕᐅᑐᒐᖃᕐᖕᓂᐊᖅᑐᒍᑦ ᐊᑐᓕᖅᑎᑦᑎᓂᕐᖕᒥᒃ ᑖᑉᑯᓂᙵᑦ ᑭᒡᓕᒋᔭᐅᔪᓂᒃ 
ᐊᒪᓗ ᐸᕐᖕᓇᒡᓗᑕ ᖃᐃᔪᒥᑦ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᐅᓂᐊᖅᑐᒥᒃ.

ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑕ ᐅᓂᑉᑳᖓ ᓯᑎᐱᕆ 12, 2011 ᑕᒪᐅᓇᒥᐊᖅ 
ᓂᕈᐊᖅᑎᑦᑎᓂᕐᖕᒧᑦ ᐃᖃᓗᐃᑦ ᐱᖓᖕᓇᖓᓄᑦ, ᐸᖕᓂᖅᑑᕐᖕᒧᑦ ᐊᒪᓗ ᑐᓄᓂᕐᖕᒧᑦ 
ᑐᓂᔭᐅᕌᓂᓚᐅᖅᑐᖅ.

ᖃᓄᐃᓕᐅᕐᖕᓃᑦ - 2011- ᒫᑦᓯ 2012
ᒪᓕᒐᖅ
1.  ᐱᖁᔭᖅ ᐱᔾᔪᑎᒋᑉᓗᒍ ᓄᓇᕗᒻᒥᑦ ᓂᕈᐊᖅᑎᑦᑎᓃᑦ - c.17ᐱᖁᔭᖅ ᐱᔾᔪᑎᒋᑉᓗᒍ ᓄᓇᕗᒻᒥᑦ ᓂᕈᐊᖅᑎᑦᑎᓃᑦ - c.17
ᔫᓂ 2011ᒥᑦ ᒪᓕᒐᓕᐅᕐᕕᒃ ᖄᖏᖅᑎᑦᑎᓚᐅᖅᑐᖅ ᐅᑯᓂᙵᑦ ᐱᖁᔭᖅ ᐱᔾᔪᑎᒋᑉᓗᒍ ᓄᓇᕗᒻᒥᑦ 
ᓂᕈᐊᖅᑎᑦᑎᓃᑦ, ᐋᕿᒋᐊᕈᑎᓂᒃ ᒪᓕᒃᖢᒋᑦ ᐊᒪᓐᓈᖅᑑᑕᐅᔪᓂᒃ 2008ᒥᑦ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᖕᒥᑦ. 

ᐃᓚᖏᑦ ᐱᒻᒪᕆᐅᔪᑦ ᐃᓗᐊᓂᑦ ᐱᖁᔭᐅᑉ ᐅᑯᐊᖑᔪᑦ:
 • ᑐᑭᓯᓇᖅᓯᑎᖢᒍ ᓄᓇᖃᕐᖕᓂᕐᖕᒧᑦ ᒪᓕᒐᐃᑦ. ᐱᖁᔭᖅ ᐅᖃᖅᓯᒪᔪᖅ ᖁᓕᓂᒃ ᑕᕿᓂᒃ   
  ᕿᒪᐅᒪᒃᖠᓚᐅᐱᓪᓚᒃᑎᑦᑎᓯᒪᔪᖕᓇᕐᖕᓂᕐᖕᒥᒃ ᑭᓯᐊᓂ ᐅᓕᓐᓂᐊᕆᐊᖅᓯᒪᔫᒃᐸᑦ ᑲᔪᓯᔪᒥᑦ
 • ᐱᓇᓱᖕᓂᖅ ᐊᑑᑎᖃᙱᓕᖅᑐᖅ ᖃᐅᔨᓂᐊᕐᓗᓂ ᓄᓇᒋᔭᒥᒃ
 • ᐃᓅᑉ ᕿᑐᖓᖏᑦᑕ ᐅᕙᒍᖃᕐᕕᒋᔭᖓ ᐊᑑᑎᖃᙱᓕᖅᑐᖅ ᖃᐅᔨᓂᐊᕐᓗᓂ ᓂᕈᐊᖅᑎᐅᑉ   
  ᓄᓇᖓᓂᒃ
 • ᐊᔪᙱᑦᑐᖅ ᓂᕈᐊᕈᖕᓇᕐᖕᓂᕐᖕᒧᑦ ᓂᕈᐊᒐᒃᓴᙳᕈᖕᓇᖅᑐᖅ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᖕᒥᑦ  
  ᓄᓇᖃᕐᕕᒋᙱᑕᖓᓂᒃ
 • ᐃᓕᑕᕆᔭᐅᑉᓗᓂ ᖃᕆᑕᐅᔭᒦᖏᓐᓇᖅᑐᒃᓴᐃᑦ ᓂᕈᐊᕈᖕᓇᖅᑐᑦ ᐊᑎᖏᑦ     
  ᐊᑐᖅᑕᐅᔪᒃᓴᐅᑕᐅᖏᓐᓇᕐᖕᓂᖏᓐᓄᑦ
 • ᓴᕿᑦᑎᓂᖅ ᑭᒡᓕᒋᔭᐅᔪᓄᑦ ᑲᑎᒪᔨᓂᒃ ᖁᓕᑦ ᐅᑭᐅᑦ ᑎᑭᐅᑎᓂᑕᒫᑦ ᐱᒋᐊᕐᓗᒍ 2022ᒥᑦ,   
  ᐅᑭᐅᖑᔪᒥᑦ ᓴᕿᑎᑕᐅᔪᑦ ᒪᓕᒡᓗᒋᑦ ᑲᓇᑕᒥᐅᓂᒃ ᓈᓴᐃᓂᕐᖕᒧᑦ ᑐᑭᓯᐅᒪᔾᔪᑏᑦ
 • ᐅᐃᒍᒋᐊᕐᓗᒍ ᐱᔭᐅᓯᒪᔭᕆᐊᖃᕐᖕᓂᖏᑦ ᐊᔾᔨᐅᖏᑦᑐᒃᑯᑦ ᓂᕈᐊᕈᑏᑦ ᑕᓪᓕᒪᓄᐊᖅᓯᕐᓗᒍ   
  ᓂᕈᐊᕐᖕᓇᐅᑉ ᐅᑉᓗᖓᓂᑦ
 • ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑏᑦ ᐅᑭᐅᖃᕈᖕᓇᖅᑐᑦ ᓂᕈᐊᕈᖕᓇᖅᓯᓯᒪᙱᓪᓗᑎᒃ
 • ᐅᐃᒍᒋᖃᖅᓯᓂᖅ ᑭᒡᓕᒋᔭᐅᔪᒥᑦ ᐅᑉᓗᕆᔭᐅᔪᓂᒃ ᒪᓕᒃᑕᐅᔭᕆᐊᓕᖕᓄᑦ ᐊᑕᐅᓯᕐᖕᒧᑦ ᐅᑭᐅᒧᑦ
 • ᐊᑐᖅᑕᐅᖃᑦᑕᖅᑐᑦ ᐊᑐᕈᖕᓃᖅᑎᑦᑎᓂᕐᖕᒥᒃ ᓂᕈᐊᖅᑎᑦᑎᓂᐅᓚᐅᖅᑐᒥᒃ ᐊᔾᔨᒌᓕᖅᑎᑕᐅᔪᑦ

ᐱᖁᔭᓗᒃᑖᖅ ᑕᑯᔪᒪᒍᖕᓂ ᐅᓇ ᑕᑯᒋᐊᕐᓗᒍ http://www.justice.gov.nu.ca/apps/authoring/dspPage.
aspx?page=STATUTES+OF+NUNAVUT+(ANNUAL+VOLUMES)+PAGE&year=2011  ᐊᒪᓗ ᕿᓂᕐᓗᒍ 
ᓄᓇᕗᒻᒥ ᓂᕈᐊᑎᑦᑎᓃᑦ, ᐱᖁᔭᖅ ᐱᔾᔪᑎᓕᒃ.

2.  ᓄᓇᕗᒻᒥᑦ ᓂᕈᐊᖅᑐᓕᕆᓂᕐᖕᒧᑦ ᑭᒡᓕᒋᔭᐅᔪᓄᑦ ᒪᓕᒐᖅ
2011 ᓄᓇᕗᒻᒥᑦ ᓂᕈᐊᖅᑐᓕᕆᓂᕐᖕᒧᑦ ᑭᒡᓕᖏᓐᓄᑦ ᑲᑎᒪᔩᑦ ᐃᖃᖅᑐᐃᔨ J.E. ᕆᑦᓱᑦ−ᒥᒃ ᐃᒃᓯᕙᐅᑕᖃᖅᖢᑎᒃ, 
ᑐᓂᓯᓚᐅᖅᑐᑦ ᐅᓂᑉᑳᖓᓐᓂᒃ ᐅᖃᖅᑎᒧᑦ ᓄᓇᕗᑦ ᒪᓕᒐᓕᐅᕐᕕᖓᓐᓄᑦ ᔫᓂ 7−ᒥᑦ. ᑲᑎᒪᔩᑦ 
ᐱᖓᓱᒃᑲᓐᓂᕐᖕᓂᒃ ᑭᒡᒐᖅᑐᖅᑕᐅᖕᓂᒃ ᐃᓚᓯᖁᔨᓚᐅᖅᑐᑦ ᑲᑎᓪᓗᒋᑦ 22−ᖑᕐᓗᒋᑦ.  

ᐱᔭᐅᖕᒪᑦ ᐅᓂᑉᑳᖅ, ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᐱᖁᔭᒃᓴᓕᐅᓚᐅᖅᑐᑦ ᐱᔭᕆᐊᖃᕐᖕᓂᖅ ᓄᓇᕗᒻᒥ 
ᓂᕈᐊᖅᑐᓕᕆᓂᕐᖕᒧᑦ ᐱᖁᔭᖅ ᒪᓕᒃᖢᒍ.

ᐊᔪᕐᖕᓇᙱᑎᑕᐅᔪᑦ
28.28.    ᐱᔭᐅᒃᐸᑦ ᐅᓂᑉᑳᖓᑦ ᑭᒡᓕᒋᔭᐅᔪᓄᑦ ᑲᑎᒪᔩᑦ, ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ 
ᐃᒪᓐᓇᐃᓂᐊᖅᐳᖅ, ᐱᔭᕆᐊᖃᕌᖓᑦ, ᐱᖁᔭᒃᓴᓕᐅᕐᓗᓂ ᐅᖃᖅᑎᒧᑦ, ᒪᓕᒡᓗᒍ ᑭᒡᓕᒋᔭᐅᔪᓄᑦ 
ᐅᓂᑉᑳᓕᐅᖅᑕᐅᔪᑦ, 
            (a)   ᐅᖃᖅᓯᒪᓗᒍ ᖃᑉᓯᐅᓂᖏᑦ ᑭᒡᒐᖅᑐᖅᑕᐅᕖᑦ;;
  (b) ᐊᕕᒃᑐᕐᓗᒍ ᓄᓇᕗᑦ ᑭᒡᒐᖅᑐᖅᑕᐅᕕᖕᓄᑦ;
  (c) ᐅᓂᒃᑲᐅᓯᕆᓗᒋᑦ ᑭᒡᓕᖏᑦ ᐊᑐᓂ ᑭᒡᒐᖅᑐᖅᑕᐅᕖᑦ ; ᐊᒪᓗ
  (d) ᐅᖃᖅᓯᒪᓗᒋᑦ ᐊᑎᖏᑦ ᐊᑐᓂ ᑭᒡᒐᖅᑐᖅᑕᐅᕖᑦ.

ᐱᖁᔭᖅ ᐱᔾᔪᑎᒋᑉᓗᒋᑦ ᑭᒡᒐᖅᑐᖅᑕᐅᕖᑦ ᓄᓇᕗᒻᒥᑦ, ᓅᑕᐅᓚᐅᖅᑐᖅ ᐅᒃᑑᐱᕆ 31, 2011−ᒥᑦ 
ᐅᖃᖅᓯᒪᔪᑦ ᐊᑎᕆᖁᔭᐅᔪᑦ ᐊᑐᓂ ᑭᒡᒐᖅᑐᖅᑕᐅᕕᖕᓄᑦ ᑕᒪᐃᓂᒃ ᐊᑐᓕᖅᑎᑕᐅᓯᒪᔪᑦ ᐅᖃᐅᓯᑎᒍᑦ ᐊᒪᓗ 
ᓯᕗᓪᓕᖅᐹᖑᔪᖅ ᑭᒡᓕᒋᔭᐅᔪᑦ ᖃᕆᑕᐅᔭᒃᑰᕈᖕᓇᖅᑑᑎᑕᐅᑉᓗᑎᒃ.

3.  ᓄᑖᖅ ᐊᐱᖁᑎᓄᑦ ᐱᖁᔭᖅᐊᐱᖁᑎᓄᑦ ᐱᖁᔭᖅ
ᐅᓂᑉᑳᖓᓃᓚᐅᖅᑐᑎᑐᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ ᐊᕐᕌᒍᑕᒫᑦ ᐅᓂᑉᑳᖓᓂᑦ 2010, ᓄᑖᖅ 
ᐊᐱᖁᑎᓄᑦ ᐱᖁᔭᖅ ᒫᓐᓇᐅᔪᖅ ᐱᓕᕆᐊᖑᔪᖅ ᐃᒪᓐᓇ.

• ᒫᓐᓇᒨᓕᖓᓕᖁᑉᓗᒍ ᐊᐱᖁᑎᓄᑦ ᓂᕈᐊᖅᑎᑦᑎᓂᐅᑉ ᐱᕙᓪᓕᐊᓂᖓ;
• ᐊᔾᔨᒋᓕᖅᑎᑉᐹᓪᓕᖅᑎᑦᑐᒪᑉᓗᒍ ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᒧᑦ ᐱᕙᓪᓕᐊᓂᖅ ᒪᓕᒡᓗᒋᑦ   
 ᓄᓇᕗᒻᒥ ᓂᕈᐊᖅᑐᓕᕆᓂᕐᖕᒧᑦ ᐱᖁᔭᖏᓐᓂᑦ;
• ᐱᔪᖕᓇᖅᑎᓪᓗᒋᑦ ᓄᓇᓕᖕᓂᑦ ᐊᐱᖁᑎᓄᑦ ᓂᕈᐊᖅᑎᑦᑎᓃᑦ ᓄᓇᕗᓗᒃᑖᕐᖕᒧᑦ ᓂᕈᐊᖅᑎᑦᑎᓃᓪᓗ;
• ᐱᑕᖃᖅᑎᑦᑎᓗᓂ ᖃᕆᑕᐅᔭᒃᑯᑦ ᐃᓱᒪᖅᓱᕐᖕᓂᐅᔪᓄᑦ ᒪᓕᒐᓂᒃ ᓯᕗᓂᒃᓴᑉᑎᓐᓂᑦ;
• ᐊᑐᓕᖅᑎᓪᓗᒍ ᐱᖁᔭᖅ ᓄᓇᕗᒻᒧᑦ; ᐊᒪᓗ
• ᑐᑭᓯᓇᑦᑎᐊᖅᑐᓂᒃ ᐅᖃᐅᓯᓂᒃ ᐊᑐᕐᓗᓂ.

ᑖᒻᓇ ᒪᓕᒐᖅ ᐃᒪᓐᓈᖅᑐᑎ #4−ᒥᙶᖅᑐᖅ ᐊᔭᐅᖅᑏᑦ ᑲᑎᒪᔨᐊᓛᖏᑦᑕ ᕿᒥᕐᕈᓂᖓᑦ ᐅᓂᑉᑳᓕᐊᖓ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ ᓄᓇᕗᒻᒧᑦ: ᓂᕈᐊᖅᑎᑦᑎᓂᖅ ᓯᕗᓪᓕᖅᐹᖅ ᒪᓕᒐᓕᐅᕐᕕᖓᓂᒃ ᓄᓇᕗᑦ − 
1999: ᓄᑖᖅ ᐱᒋᐊᕐᖕᓂᖅ.

ᒫᓐᓇᐅᔪᖅ, ᐃᒥᐊᓗᐃᑦ ᒥᒃᓵᓄᑦ ᓂᕈᐊᖅᑎᑦᑎᓂᖅᑕᖃᖃᑦᑕᖅᑐᖅ ᒪᓕᒃᖢᒋᑦ ᓄᓇᓕᖕᓂᑦ ᓂᕈᐊᖅᑎᑦᑎᓂᕐᖕᒧᑦ 
ᐱᖁᔭᖏᑦ. ᒥᓂᔅᑕ ᑮᓇᐅᔭᓕᕆᔨᓄᑦ ᐅᖃᓚᐅᖅᑐᖅ ᐱᔾᔪᑕᐅᔪᖅ ᓱᓇᒥᒃ ᐊᑐᕐᓗᑎᒃ ᐊᐅᓚᑦᑎᓇᔭᕐᖕᒪᖔᑖ 
ᐃᒥᐊᓗᖕᓄᑦ ᓂᕈᐊᖅᑎᑦᑎᓃᑦ ᐱᓕᕆᐊᖑᓂᐊᕐᖕᓂᖓ ᑕᒪᓐᓇ ᕿᒥᕐᕈᔭᐅᓕᖅᐸᑕ ᐃᒥᐊᓗᖕᓄᑦ ᐱᖁᔭᐃᑦ, 
ᐊᐅᓚᑕᐅᖃᑦᑕᖅᑐᑦ ᒫᓐᓇᐅᔪᖅ ᓄᓇᕗᑦ ᒐᕙᒪᒃᑯᖏᓐᓄᑦ.

ᐅᑭᐅᖅ ᐊᓂᒍᖅᓯᒪᓕᖅᑐᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᑲᑎᖃᑎᖃᓚᐅᖅᑐᑦ ᐊᐅᓚᑦᑎᔨᑦ ᐊᒪᓗ 
ᐱᔨᑦᑎᕋᐃᓂᕐᖕᒧᑦ ᑲᑎᒪᔨᓂᒃ ᐊᒪᓗ ᑕᒪᐃᓐᓂᒃ ᑲᑎᒪᑎᓪᓗᒋᑦ ᑐᓴᖅᑎᑦᑎᔪᒪᑉᓗᒋᑦ ᒪᓕᒐᐅᔪᓂᑦ 
ᐱᖁᔭᓕᐊᒃᓴᒥᑦ. ᐱᖁᔭᓕᐊᒃᓴᖅ ᓴᕿᑎᑕᐅᔭᕆᐊᒃᓴᖓᓂᒃ ᑲᑎᒪᔨᓄᑦ ᓂᕆᐊᒋᔭᐅᔪᖅ ᐅᑭᐊᒃᓵᑯᑦ 
ᑲᑎᒪᓂᕆᔭᖓᓐᓂᑦ.

4.  ᐊᔾᔨᒌᓕᖅᑎᓐᓂᖅ ᓂᕈᐊᖅᑎᑦᑎᓂᕐᖕᒥᒃ ᐊᐅᓚᑦᑎᓂᐅᔪᑦ
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓚᐅᖅᑐᑦ ᑐᑭᓯᓇᑦᑎᐊᖅᑐᓂᒃ ᖃᓄᐃᓕᐅᖁᔭᐅᓂᕐᖕᓂᒃ ᐊᔾᔨᒌᓕᖅᑎᑦᑎᓂᕐᖕᒥᒃ 
ᓂᕈᐊᖅᑎᑦᑎᓂᕐᖕᒧᑦ ᐊᑐᖅᑕᐅᖃᑦᑕᖅᑐᓂᒃ ᐊᒪᓗ ᐊᐅᓚᑦᑎᓂᐅᔪᓂᒃ ᓄᓇᓕᖕᓂᑦ ᓂᕈᐊᖅᑐᓕᕆᓂᕐᖕᒧᑦ 
ᐱᖁᔭᖏᓐᓂᒃ. ᐱᓕᕆᕝᕙᓪᓕᐊᓕᓚᐅᖅᑐᒍᑦ ᐸᕐᖕᓇᐃᓂᕐᖕᒥᒃ ᐊᑐᕆᐊᖃᖅᑐᓂᒃ ᐊᒪᓗ ᒪᓕᒐᓄᑦ ᐊᑐᖅᑐᓂᒃ 
ᑎᑭᐅᑎᔪᒪᑉᓗᒍ ᑕᒪᓐᓇ.

ᐱᓕᕆᐊᖅ ᐅᕙᖔᖅᑐᖅ #8 ᐊᒪᓗ #9 ᐊᔭᐅᖅᑏᑦ ᑲᑎᒪᔨᖏᑦᑕ ᕿᒥᕐᕈᓂᕆᔭᖓᓐᓂᒃ ᐅᓂᑉᑳᖓᓐᓂᒃ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ ᓄᓇᕗᒻᒥ: ᓂᕈᐊᖅᑎᑦᑎᓂᖅ ᓯᕗᓪᓕᖅᐹᖅ ᒪᓕᒐᓕᐅᕐᕕᖓᓂᒃ ᓄᓇᕗᑦ − 
1999: ᓄᑖᖅ ᐱᒋᐊᕐᖕᓂᖅ:
“ᐃᒪᓐᓈᖅᑑᑎ #8: ᓂᕈᐊᖅᑐᓕᕆᓂᕐᖕᒧᑦ ᑎᑎᕋᕐᕕᖕᒥᑦ ᓴᕿᑦᑎᓗᓂ ᓄᓇᕗᒻᒥᑦ, ᑕᐃᔭᐅᓗᓂ ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᑦ.

ᐊᐅᓚᑦᑎᓂᕐᖕᒧᑦ ᖃᓄᐃᓕᐅᕐᖕᓃᑦ
ᐱᓕᕆᔩᑦ
ᐱᓕᕆᔨᑖᕐᖕᓂᖅ: ᐊᑕᐅᓯᖅ ᐱᖓᓲᔪᓂᒃ ᐱᓕᕆᔨ ᓄᑕᕋᖅᑖᓵᕐᖕᓂᖓᓄᑦ ᓴᓇᙱᓚᐅᖅᑐᖅ ᓇᑉᐸᖓᓂᒃ 
ᐅᓂᑉᑳᓕᐅᕐᖕᓂᐅᑉ ᐅᑉᓗᕆᔭᖏᓐᓂᒃ, ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐊᖏᕈᑎᖃᓚᐅᖅᑐᖅ ᒐᕙᒪᒃᑯᓐᓄᑦ 
ᐱᓕᕆᔨᐅᔪᒥᒃ ᑕᕿᓄᑦ 12−ᓄᑦ ᓄᒃᑎᖅᓯᒪᓗᓂ ᐱᓕᕆᔨᖃᕐᖕᓂᕐᖕᒥᒃ. 

ᐃᓕᓐᓂᐊᖅᑎᑦᑎᓂᕐᖕᒧᑦ ᐱᓕᕆᓃᑦ: ᐱᓕᕆᐊᒃᓴᖏᑦ ᒪᓕᒡᓗᒋᑦ ᐃᖕᒥᒃᑰᓕᖓᑉᓗᓂ ᑎᑎᕋᕐᕕᖓ ᐊᒪᓗ 
ᐱᔾᔪᑎᒋᑉᓗᒍ ᓯᓚᓗ ᐃᖏᕐᕋᔭᖕᓃᓪᓗ ᐊᑐᐃᓐᓇᐅᖃᑦᑕᖏᓐᓂᖏᓐᓄᑦ ᓄᓇᕗᒻᒥ ᐃᓕᖁᓯᕆᑎᓪᓗᒍ, ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᑦ 90%−ᓗᐊᓂᒃ ᓴᕿᑎᕆᖃᑦᑕᕐᖕᓂᕐᖕᒥᒃ ᐊᑐᖃᑦᑕᖅᑕᖏᓐᓂᒃ ᑎᑎᕋᕐᕕᖕᒥᑦ. ᑕᐃᒪᓐᓇᓗ, 
ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐱᔭᕆᐊᖃᕐᖕᓂᖃᖅᑐᖅ ᓴᕿᑦᑎᓂᕐᖕᒥᒃ ᓴᙱᔪᒥᒃ ᒫᓐᓇᒨᓕᖓᔪᓂᒃ 
ᐱᓕᕆᓂᕐᖕᒥᒃ ᐊᔪᙱᓐᓂᓕᖕᓂᒃ ᒥᑭᑦᑑᒐᓗᐊᖅᑎᓪᓗᒍ ᐱᓕᕆᔨᑉᑎᖕᓂᒃ. ᑕᒪᕐᖕᒥᒃ ᓴᓇᐃᓐᓇᖅᑏᑦ 
ᐊᒪᓗ ᓴᓇᓚᐅᐱᓪᓚᖃᑦᑕᖅᑐᑦ ᐃᓕᓐᓂᐊᖅᑎᓯᒪᔪᑦ ᐊᔾᔨᒌᕈᔪᖕᓂᒃ ᐊᑐᖃᑦᑕᖅᑕᕗᑦ ᐊᐅᓚᑦᑎᓂᕐᖕᒧᑦ 
ᑲᔪᓯᔪᖕᓇᖁᑉᓗᒋᑦ ᐱᓕᕆᔨᓪᓚᑦᑖᕗᑦ ᐃᓚᖏᑦ ᐱᑕᖃᙱᑎᓪᓗᒋᑦ.
ᑕᐃᒪᓐᓇᐃᑎᓪᓗᒍ, ᑲᑎᒪᓂᖅᑕᖃᖃᑕᖅᓯᒪᔪᒍᑦ ᐅᑭᐅᑉ ᐃᓗᐊᓂᑦ ᐃᑲᔪᕐᖕᓂᐊᕐᓗᓂ ᐱᓕᕆᕝᕕᑉᑎᖕᓂᒃ 
ᐃᓕᓐᓂᐊᓂᕐᖕᒧᑦ ᐊᒪᓗ ᐊᑑᑎᖃᕐᖕᓂᕐᖕᒧᑦ. ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᓄᓇᙳᐊᓕᕆᔾᔪᑎᖓᓐᓄᑦ 
ᖃᕆᑕᐅᔭᒃᑯᑦ ᐱᓕᕆᔨ ᒪᕐᕉᖕᓂᒃ ᓴᓇᑦᑕᐃᓖᖕᓂᒃ ᐃᓕᓐᓂᐊᖅᑎᑦᑎᓂᖃᓚᐅᖅᑐᖅ ᐱᕚᓪᓕᕐᖕᓂᖃᖁᑉᓗᒍ 
ᖃᕆᑕᐅᔭᒃᑯᑦ ᓄᓇᙳᐊᓕᕆᓂᖅ ᐊᒪᓗ ᖃᕆᑕᐅᔭᓕᕆᔨᒧᑦ ᐱᓕᕆᔨ ᒪᕐᕈᐃᖅᖢᓂ 
ᐃᓕᓐᓂᐊᖅᑎᑦᑎᓂᖃᓚᐅᖅᖢᓂ ᐱᓕᕆᔨᑉᑎᖕᓂᑦ ᐱᓕᕆᐊᖃᖃᑦᑕᕐᖕᓂᕐᖕᒧᑦ ᖃᕆᑕᐅᔭᒃᑯᑦ 
ᑕᑯᔭᐅᒋᐊᖅᑕᕐᕕᖁᑎᑉᑎᓐᓂᒃ.

ᐊᓕᓚᔫᑎᓂᒃ ᐱᕙᓪᓕᐊᓂᖅ
ᐱᕋᔭᒃᑐᓕᕆᓂᕐᖕᒧᑦ ᐅᖃᓕᒫᒐᖅ:  ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᓴᓇᓚᐅᖅᑐᑦ ᐱᕋᔭᒃᑐᓕᕆᓂᕐᖕᒧᑦ 
ᐅᖃᓕᒫᒐᖅ ᑐᑭᓯᓐᓇᑦᑎᐊᖅᑐᓂᒃ ᖃᓄᐃᓕᐅᕆᐊᖃᖅᑕᖏᑦ ᐱᓕᕆᐊᕆᔭᖏᑦ ᐊᑐᓂ ᐱᕋᔭᒃᑐᓕᕆᓂᕐᖕᒧᑦ 
ᑲᒪᔭᕆᐊᓖᑦ. ᑕᒪᕐᖕᒥᒃ ᑕᑕᑎᕆᐊᓖᑦ ᐊᓕᓚᔪᐃᓪᓗ ᐱᔾᔪᑎᖃᖅᑐᑦ ᐃᓄᓗᒃᑖᓂᒃ ᓴᕿᑎᑕᐅᓯᒪᔪᑦ ᑕᒪᐃᓂᒃ 
ᓄᓇᕗᑦ ᐊᑐᖅᑕᖏᓐᓄᑦ ᐅᖃᐅᓯᖏᑦᑎᒍᑦ. ᐊᒥᓱᙳᖅᑎᕆᑐᐃᓇᐅᓕᖅᑐᖅ ᐊᒪᓗ ᑐᓂᐅᖃᐅᑕᐅᓂᐊᖅᑐᑦ 
ᐳᑭᖅᑕᓕᖕᓄᑦ, ᐃᓗᐃᑑᑦᑎᐊᕐᖕᓂᕐᖕᒧᑦ ᑲᒥᓯᓇᒧᑦ ᐊᒪᓗ ᐸᓯᔭᒃᓴᓕᕆᔨᓄᑦ ᒪᓕᒐᓕᕆᔨᓄᑦ ᑲᓇᑕᒥᑦ ᖃᐃᔪᒥᑦ 
ᑭᑐᓗᒃᑖᓂᒃ ᓂᕈᐊᖅᑎᑦᑎᓂᖃᕐᖕᓂᐊᓵᖅᑎᓪᓗᒍ. ᐅᖃᓕᒫᒐᖅ ᐃᓕᔭᐅᓂᐊᖅᑐᖅ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 
ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᓐᓄᑦ.

ᐃᖃᖅᑐᐃᕝᕕᒃᑯᑦ ᓈᓴᐃᑲᓐᓂᕐᖕᓂᕐᖕᒧᑦ ᒪᓕᒍᑎ: ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐱᓕᕆᐊᖃᓚᐅᖅᑐᖅ 
ᐃᖃᖅᑐᐃᕝᕕᒃᑯᑦ ᓈᓴᐃᑲᓐᓂᕐᖕᓂᕐᖕᒧᑦ ᒪᓕᒍᑎᒥᒃ ᑐᑭᓯᓇᑦᑎᐊᖁᑉᓗᒍ ᐊᑐᖅᑕᐅᖃᑦᑕᖅᑐᖅ ᑕᒪᐃᓄᑦ 
ᐃᖃᖅᑐᐃᕝᕕᒃᑯᑦ ᓈᓴᐃᑲᓐᓂᕐᖕᓂᖅ ᐱᔭᕆᐊᖃᕐᖕᓂᐅᔪᖅ ᐊᒪᓗ ᑐᓂᓯᓗᓂ ᐊᑐᕆᐊᖃᖅᑐᓂᒃ 
ᑕᑕᑎᕆᐊᓕᖕᓂᒃ ᐃᖃᖅᑐᐃᔨᒧᑦ ᐊᑐᕐᖕᓂᐊᖅᑕᖏᓐᓂᒃ ᓈᓴᐃᑲᓐᓂᕐᖕᓂᐅᔪᒧᑦ. ᑕᒪᕐᖕᒥᒃ ᑕᑕᑎᕆᐊᓖᑦ 
ᐊᓕᓚᔪᐃᓪᓗ ᐱᔾᔪᑎᖃᖅᑐᑦ ᐃᓄᓗᒃᑖᓂᒃ ᐱᓕᕆᐊᖑᓚᐅᖅᑐᑦ ᑕᒪᐃᓂᒃ ᐅᖃᐅᓯᐅᔪᓂᒃ ᐊᑐᖅᖢᑎᒃ. 
ᐊᓕᓚᔪᐃᑦ ᐊᒥᓱᙳᖅᑎᑕᐅᓂᐊᖅᑐᑦ ᐊᒪᓗ ᑐᓂᐅᖃᐅᑕᐅᓗᑎᒃ ᐃᖃᖅᑐᐃᕝᕕᖕᒧᑦ ᑭᑐᓗᒃᑖᓂᒃ 
ᓂᕈᐊᖅᑎᑦᑎᓂᖃᕐᖕᓂᐊᓵᖅᑎᓪᓗᒍ. ᐃᓚᒋᔭᐅᔪᑦ ᒪᓕᒍᑎᒥᑦ ᓴᕿᑕᐅᓂᐊᖅᑐᑦ ᖃᕆᑕᐅᔭᒃᑯᑦ 
ᑕᑯᔭᐅᒋᐊᖅᑕᕐᕕᖕᒧᑦ.

ᐊᓕᓚᔪᓂᒃ ᕿᒥᕐᕈᐃᓂᖅ: ᐱᕝᕙᓪᓕᐊᓂᖅ ᕿᒥᕐᕈᐃᓂᕐᖕᒧᑦ ᐊᒪᓗ ᐱᕝᕚᓪᓕᖅᑎᑦᑎᓂᕐᖕᒥᒃ ᑕᒪᐃᓂᒃ 
ᐊᓕᓚᔪᓂᒃ ᑲᔪᓯᓚᐅᖅᑐᑦ ᐅᓂᑉᑳᓕᐅᕐᖕᓂᕐᖕᒧᑦ ᐅᑉᓗᕆᔭᐅᔪᑦ ᐊᑐᖅᑎᓪᓗᒋᑦ ᐊᒪᓗ ᐱᒋᐊᑲᓐᓂᖅᖢᓂ 
ᐃᓚᒋᔭᐅᔪᒃᑯᑦ ᐱᖁᔭᖅ ᐱᔾᔪᑎᒋᑉᓗᒍ ᓄᓇᕗᒻᒥ ᓂᕈᐊᖅᑎᑦᑎᓃᑦ ᓯᕗᓂᐊᒍᑦ ᖃᑉᓯᐊᕐᔪᖕᓂᒃ ᑕᕿᓂᒃ ᓯᑎᐱᕆ 
2011 ᑕᒪᐅᓇᒥᐊᖅ ᓂᕈᐊᖅᑎᑦᑎᓃᑦ ᐃᖃᓗᐃᑦ ᐱᖓᖕᓇᖓᓄᑦ, ᐸᖕᓂᖅᑑᕐᖕᒧᑦ ᐊᒪᓗ ᑐᓄᓂᕐᖕᒧᑦ.

ᑲᑉᐳᔾᔭᓅᖅᑐᑦ:
ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᒃ ᐋᕿᒋᐊᖅᑕᐅᓂᖓ - www.elections.nu.ca
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᓂᖃᓪᓚᕆᓚᐅᖅᑐᑦ ᐊᓯᐊᖑᖅᑐᐃᓂᕐᖕᒥᒃ ᐊᕐᕌᓂᓗᒃᑖᖅ. 
‘ᐊᑐᖅᑕᐅᖃᑦᑕᖅᑐᑦ ᐃᓚᓯᓂᕐᖕᒧᑦ ᐲᔭᐃᓂᕐᖕᒧᓪᓘᓃᑦ’ ᐊᓯᐊᖑᖅᑕᐅᓚᐅᖅᑐᖅ; ‘ᑎᑎᕋᕐᕕᑉᑎᖕᓂᑦ 
ᐱᓕᕆᓂᕆᖃᑦᑕᖅᑕᕗᑦ’ ᓄᑖᒥᒃ ᑕᐅᑦᑐᖃᓕᖅᖢᓂ ᐊᒪᓗ ᑕᐃᒪᓐᓇᒧᑦ, ᐃᓕᐅᖃᐃᓂᖅ ᐊᓕᓚᔪᓂᒃ 
ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᑉᑎᖕᓄᑦ ᐊᒪᓗ ᐊᓯᐊᖑᖅᑎᕆᓂᖅ ᐊᔪᕐᖕᓇᙱᓐᓂᖅᓴᐅᓕᖅᖢᓂ. 
ᐱᕝᕙᓪᓕᐊᓂᖅ ᐃᓕᐅᖃᐃᓂᕐᖕᒥᒃ ᑐᖁᖅᑕᐅᓯᒪᔪᓂᒃ ᐊᑐᖅᑕᐅᖃᑦᑕᖅᑐᓂᒃ ᐱᔾᔪᑎᓕᖕᓂᒃ ᓂᕈᐊᖅᑎᑦᑎᓂᕐᖕᓂᒃ 
ᑕᐃᒪᙵᑦ 1999ᒥᑦ ᐊᒪᓗ ᐊᐱᖁᑎᓄ ᓂᕈᐊᖅᑎᑦᑎᓂᕐᖕᓄᑦ ᐊᒃᑐᖅᓯᓂᖃᖅᑐᖅ ᓄᓇᕗᒻᒥᑦ ᑕᐃᒪᖓᑦ 
1980ᒥᑦ ᐱᒋᐊᖅᑐᑦ. ᐊᒪᓗ ᐱᓕᕆᔩᑦ ᐊᔾᔨᓕᐅᕆᒃᑲᓐᓂᑲᑕᒃᑐᑦ ᐊᒪᓗ ᐃᓕᐅᖃᐃᑲᓐᓂᑲᑦᑕᒃᖢᑎᒃ ᑕᒪᐃᓂᒃ 
ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓕᖕᓂᒃ ᐱᕝᕕᒃᓴᖃᕌᖓᑕ.

ᐃᒥᐊᓗᐃᑦ ᒥᒃᓵᓄᑦ ᓂᕈᐊᖅᑎᑦᑎ `ᓂᑦ ᐊᒪᓗ ᐃᒥᐊᓗᖕᓄᑦ ᐱᖁᔭᕐᖕᒥᒃ 
ᕿᒥᕐᕈᓂᖅ
ᐃᒥᐊᓗᐃᑦ ᒥᒃᓵᓄᑦ ᓂᕈᐊᖅᑎᑦᑎᓃᑦ
ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᐊᐅᓚᑦᑎᖃᑦᑕᖅᑐᑦ ᐃᒥᐊᓗᐃᑦ ᒥᒃᓵᓄᑦ ᓂᕈᐊᖅᑎᑦᑎᓂᐅᔪᓂᒃ ᐱᔾᔪᔾᔨᑉᓗᑎᒃ 
ᒐᕙᒪᒃᑯᑦ ᑮᓇᐅᔭᓕᕆᔨᒃᑯᖏᓐᓂᒃ ᐊᑭᒋᔭᖓᑦ ᐱᓕᕆᐊᕆᓂᕐᖕᒧᑦ ᐅᑎᖅᑎᑕᐅᖃᑦᑕᖅᖢᑎᒃ ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᓐᓄᑦ, ᓴᕿᑦᑎᕝᕙᓪᓕᐊᑉᓗᑎᒃ ᐊᒪᓗ ᑕᑯᒃᓴᕈᖅᑎᕆᑉᓗᑎᒃ ᐃᑲᔪᖅᑐᐃᓂᖃᙱᑦᑐᓂᒃ 
ᑐᓴᐅᒪᔾᔪᑎᓄᑦ ᓂᕈᐊᕈᑎᓂᒡᓗ. ᓂᕈᐊᕈᑎᒥᑦ ᐊᐱᖁᑎ ᐋᕿᒃᑕᐅᖃᑦᑕᖅᑐᖅ ᒪᓕᒐᓂᒃ ᑲᒪᔨᓄᑦ, ᒐᕙᒪᒃᑯᓐᓄᑦ 
ᒪᓕᒐᓕᕆᔨᓄᑦ ᐊᑐᖅᖢᑎᒃ ᐊᑎᓕᐅᖅᑕᐅᓯᒪᔪᒧᑦ ᑐᒃᓯᕋᖅᑕᐅᔪᖅ 20 ᑐᖔᓂᐅᖏᑦᑐᖅ ᓂᕈᐊᕈᖕᓇᖅᑐᓄᑦ 
ᐊᒃᑐᖅᑕᐅᓯᒪᔪᒧᑦ ᓄᓇᓕᖕᒥᑦ, ᒥᓂᔅᑕᐅᔪᒧᑦ ᒐᕙᒪᒃᑯᑦ ᑮᓇᐅᔭᓕᕆᔨᒃᑯᖏᓐᓄᑦ ᑐᓂᔭᐅᖃᑦᑕᖅᑐᖅ. ᑕᖀᑦ 
12 ᐊᓂᒍᖅᓯᒪᓕᖅᑐᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᐅᓚᑦᑎᓯᒪᓕᖅᑐᑦ ᐱᖓᓱᓂᒃ ᑕᐃᒪᓐᓇᐃᑐᓂᒃ 
ᐊᐱᖁᑎᓄᑦ ᓂᕈᐊᖅᑎᑦᑎᓂᕐᖕᓂᒃ. 60%-ᖑᔭᕆᐊᖃᖅᑐᑦ ᑐᖔᓂᐅᖏᑦᑐᖅ ᓂᕈᐊᕈᑕᐅᔪᑦ ᐃᒥᐊᓗᐃᑦ ᒥᒃᓵᓄᑦ 
ᐃᑲᔪᖅᑐᐃᔭᕆᐊᖃᖅᑐᑦ ᐊᓯᐊᖑᐃᓂᖅᑕᖃᕐᖕᓂᐊᖅᐸᑦ.



ᐅᓂᑉᑳᖓ ᓂᕈᐊᖅᑐᓕᕆᔨᒃᑯᑦ ᐊᖓ(ᖄᖓᑦᑕ5

ᓯᑎᐱᕆ 19, 2012 ᐅᖅᓱᖅᑑᖅ
ᓂᕈᐊᖅᑏᑦ ᐊᐱᕆᔭᐅᓚᐅᖅᑐᑦ: ᐃᑲᔪᖅᑐᐃᕕᑦ ᐃᓱᓕᖁᑉᓗᒍ ᒫᓐᓇᐅᔪᖅ ᐋᕿᐅᒪᔪᖅ ᐃᒥᐊᓗᒃᑕᖃᖅᑕᐃᓕᓂᖅ 
ᐅᖅᓱᖅᑑᕐᖕᒥᑦ ᐊᒪᓗ ᓴᕿᑦᑎᖁᔨᑉᓗᑎᑦ ᐃᒥᐊᓗᓕᕆᓂᕐᖕᒧᑦ ᑲᑎᒪᔨᐊᓛᓂᒃ? ᐃᒥᐊᓗᓕᕆᓂᕐᖕᒧᑦ ᐅᖅᓱᖅᑑᕐᖕᒥᑦ 
ᑲᑎᒪᔨᐊᓛᑦ ᐃᓱᒪᓕᐅᖃᑦᑕᕋᔭᖅᑐᑦ:
 (a) ᑭᓇ ᐱᓯᒪᔪᖕᓇᕐᖕᒪᖔᑦ, ᓂᐅᕕᕈᖕᓇᕐᖕᒪᖔᑦ ᑎᑭᑎᑦᑎᔪᖕᓇᕐᖕᒪᖔᓘᓃᑦ ᐃᒥᐊᓗᖕᒥᑦ   
  ᐅᖅᓱᖅᑑᕐᖕᒧᑦ;
 (b) ᑭᓇ ᓇᒃᓯᐅᔾᔨᔪᖕᓇᕐᖕᒥᖔᑦ ᐃᒥᐊᓗᖕᒥᑦ ᐅᖅᓱᖅᑑᕐᖕᒧᑦ; ᐊᒪᓗ
 (c) ᖃᓄᖅ ᐊᖏᑎᒋᔪᒥᒃ ᐃᒥᐊᓗᖕᒥᑦ ᐃᓄᒃ ᐱᓯᒪᔪᖕᓇᕐᖕᒪᖔᑦ, ᓂᐅᕕᕈᖕᓇᕐᖕᒪᖔᑦ    
  ᐅᕙᓘᓃᑦ ᑎᑭᑎᑦᑎᔪᖕᓇᕐᖕᒪᖔᑦ ᐅᖅᓱᖅᑑᕐᖕᒧᑦ?
ᖃᓄᐃᖓᓂᖅ:  ᐊᖏᖅᑐᑦ – 176 38% ᐋᑳᖅᑐᑦ - 287 61%
ᓈᓴᖅᑐᐅᖃᑕᐅᙱᑦᑐᖅ – 14
ᓂᕈᐊᕆᐊᖅᑐᖅᑐᑦ:  463 – 571-ᖑᔪᓂᑦ  81%
ᐅᖅᓱᖅᑑᕐᖕᒥᑦ ᓱᖁᓯᔾᔮᖏᑦᑐᖅ ᐃᒥᐊᓗᒃᑕᖃᖅᑕᐃᓕᓂᐅᔪᖅ ᓄᓇᓕᖓᓐᓂᑦ.

ᕕᕗᐊᕆ 27, 2012 ᑭᒻᒥᕈᑦ
ᓂᕈᐊᖅᑏᑦ ᐊᐱᕆᔭᐅᓚᐅᖅᑐᑦ: ᓂᕈᐊᖅᑏᑦ ᐊᐱᕆᔭᐅᓚᐅᖅᑐᑦ: ᐃᑲᔪᖅᑐᐃᕕᑦ ᐃᓱᓕᖁᑉᓗᒍ ᒫᓐᓇᐅᔪᖅ 
ᐋᕿᐅᒪᔪᖅ ᐃᒥᐊᓗᒃᑕᖃᖅᑕᐃᓕᓂᖅ ᑭᒻᒥᕈᒻᒥᑦ ᐊᒪᓗ ᓴᕿᑦᑎᖁᔨᑉᓗᑎᑦ ᐃᒥᐊᓗᓕᕆᓂᕐᖕᒧᑦ ᑲᑎᒪᔨᐊᓛᓂᒃ? 
ᐃᒥᐊᓗᓕᕆᓂᕐᖕᒧᑦ ᑭᒻᒥᕈᒻᒥᑦ ᑲᑎᒪᔨᐊᓛᑦ ᐃᓱᒪᓕᐅᖃᑦᑕᕋᔭᖅᑐᑦ:
 (a) ᑭᓇ ᐱᓯᒪᔪᖕᓇᕐᖕᒪᖔᑦ, ᓂᐅᕕᕈᖕᓇᕐᖕᒪᖔᑦ ᑎᑭᑎᑦᑎᔪᖕᓇᕐᖕᒪᖔᓘᓃᑦ ᐃᒥᐊᓗᖕᒥᑦ   
  ᑭᒻᒥᕈᒻᒧᑦ;
 (b) ᑭᓇ ᓇᒃᓯᐅᔾᔨᔪᖕᓇᕐᖕᒥᖔᑦ ᐃᒥᐊᓗᖕᒥᑦ ᑭᒻᒥᕈᒻᒧᑦ; ᐊᒪᓗ
 (c) ᖃᓄᖅ ᐊᖏᑎᒋᔪᒥᒃ ᐃᒥᐊᓗᖕᒥᑦ ᐃᓄᒃ ᐱᓯᒪᔪᖕᓇᕐᖕᒪᖔᑦ, ᓂᐅᕕᕈᖕᓇᕐᖕᒪᖔᑦ ᐅᕙᓘᓃᑦ  
  ᑎᑭᑎᑦᑎᔪᖕᓇᕐᖕᒪᖔᑦ ᑭᒻᒥᕈᒻᒧᑦ?
ᖃᓄᐃᖓᓂᖅ:  ᐊᖏᖅᑐᑦ – 95 67% ᐋᑳᖅᑐᑦ - 46 32%
ᓈᓴᖅᑐᐅᖃᑕᐅᙱᑦᑐᖅ – 1
ᓂᕈᐊᕆᐊᖅᑐᖅᑐᑦ:  142 – 227-ᖑᔪᓂᑦ  62%
ᑭᒻᒥᕈᒻᒥᑦ ᐃᒥᐊᓗᕆᓂᕐᖕᒧᑦ ᑲᑎᒪᔨᐊᓛᖅᑖᕐᖕᓂᐊᖅᑐᑦ ᖃᓄᐃᓂᕆᔭᖓᑦ ᓂᕈᐊᖅᑐᑦ ᒪᓕᒡᓗᒍ.

 ᕕᕗᐊᕆ 27, 2012 ᖃᐅᓱᐃᑐᖅ
ᐊᐱᖁᑎ: ᐃᑲᔪᖅᑐᐃᕕᑦ ᐃᓇᖏᖅᑕᐅᖁᑉᓗᒍ ᒫᓐᓇᐅᔪᖅ ᐋᕿᐅᒪᓂᕆᔭᖓ ᖃᐅᓱᐃᑐᒥᑦ 
ᐃᓱᒪᖅᓱᖏᓐᓂᖅ, ᐃᓱᒪᖅᓱᖔᓕᕐᓗᑎᒃ ᐃᒥᐊᓗᖕᒧᑦ, ᑭᓯᐊᓂ ᐃᒥᐊᓗᐃᑦ ᒥᒃᓵᓄᑦ ᒪᓕᒐᖅ ᐊᑐᖅᑕᐅᔪᖅ 
ᓄᓇᕗᒻᒧᑦ ᐊᑐᕐᓗᒍ?
ᖃᓄᐃᖓᓂᖅ: ᐊᖏᖅᑐᑦ - 25 34% ᐋᑳᖅᑐᑦ - 48 66%  
ᓈᓴᖅᑐᐅᖃᑕᐅᙱᑦᑐᖅ 1
ᓂᕈᐊᕆᐊᖅᑐᖅᑐᑦ:  73 – 110−ᖑᔪᓂᒃ 66%
ᒫᓐᓇᐅᔪᖅ ᐋᕿᐅᒪᔪᖅ ᓱᖁᓯᙱᑦᑐᖅ ᖃᐅᓱᐃᑐᒥᑦ

ᐃᒥᐊᓗᓄᑦ ᐱᖁᔭᕐᖕᒥᑦ ᕿᒥᕐᕈᓂᕐᖕᒧᑦ ᑲᑎᒪᔩᑦ ᑐᓂᔭᐅᔪᑦ: ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 
ᐋᕿᒃᓱᐃᓚᐅᖅᑐᑦ ᐃᓱᒪᒋᔭᐅᔪᒃᓴᒥᒃ ᐃᒥᐊᓗᓄᑦ ᐱᖁᔭᒥᑦ ᕿᒥᕐᕈᓂᕐᖕᒧᑦ ᑲᑎᒪᔨᖏᓐᓄᑦ. ᐊᔾᔨᖓ 
ᑐᓂᔭᐅᔫᑉ ᑕᑯᔭᐅᔪᖕᓇᖅᑐᖅ ᐊᓕᓚᔫᑎᒋᔭᐊᓂᑦ ᐅᕙᙵᑦ www.elections.nu.ca.

ᐱᓕᕆᖃᑎᖃᕐᖕᓂᖅ ᐊᓯᖏᓐᓂᒃ ᓂᕈᐊᖅᑐᓕᕆᖃᑦᑕᖅᑐᓂᒃ
ᑲᓇᑕᒥᑦ ᓂᕈᐊᖅᑐᓕᕆᖃᑦᑕᖅᑐᑦ:  ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐃᓚᐅᓚᐅᖅᑐᖅ ᓂᕈᐊᕐᖕᓇᐅᑉ 
ᐅᑉᓗᖓᓂᑦ ᕿᒥᕐᕈᖃᑕᐅᓂᕐᖕᒧᑦ ᐋᕿᒃᑕᐅᓯᒪᔪᒥᑦ ᑲᓇᑕᒥᑦ ᐋᓐᑎᐅᕆᔪᒧᑦ ᓂᕈᐊᖅᑎᑦᑎᓂᐅᔪᒥᑦ ᐊᒪᓗ 
ᖃᐅᖁᔭᐅᒐᒥ ᖃᐅᔨᓴᐃᓂᕐᖕᒧᑦ ᑲᓇᑕᒥᑦ ᓂᕈᐊᖅᑎᑦᑎᓂᖅ ᐱᔾᔪᑎᓕᒃ ᐅᑭᐅᖅᑕᖅᑐᒥᑦ ᑲᓇᑕᒥᓪᓗ 
ᓄᓇᓕᐊᓛᓄᑦ ᑭᒡᒐᖅᑐᖅᑕᐅᕕᖕᓄᑦ. ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑕᐅᑐᖃᑕᐅᓚᐅᕐᖕᒥᔪᖅ ᐅᒃᑯᐃᖅᓯᓂᐅᔪᖅ 
ᑲᓇᑕᒥᑦ ᐊᓯᖏᓐᓄᐊᖅᑎᕆᓂᕐᖕᒧᑦ..

ACEP-ᑯᑦ: ᔭᓄᐊᕆᒥᑦ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐃᓚᐅᖃᑕᐅᓚᐅᖅᑐᖅ ᐊᕐᕌᒍᑕᒫᑦ ᑲᑎᒪᓂᕆᔭᖏᓐᓂᒃ 
ᐅᖃᐅᔾᔨᓂᕐᖕᒧᑦ ᑲᑎᒪᔨᐊᓛᑦ ᓂᕈᐊᖅᑐᓕᕆᓂᕐᖕᒧᑦ ᐱᓕᕆᖃᑎᒌᓄᑦ ᐱᑎᑦᑎᑉᓗᑎᒃ ᑲᓇᑕᒥᑦ 
ᓂᕈᐊᖅᑐᓕᕆᔨᒃᑯᑦ.

CERL-ᑯᑦ: ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑲᔪᓯᔪᑦ ᑐᓂᓯᖃᑕᐅᖃᑦᑕᕐᖕᓂᕐᒧᑦ ᑲᓇᑕᒥᑦ ᓂᕈᐊᖅᑐᓕᕆᓂᕐᖕᒧᑦ 
ᐱᕝᕕᐅᔪᖕᓇᖅᑐᑦ ᐅᖃᓕᒫᖃᐅᓯᕝᕕᖕᒧᑦ.

ᐸᕐᖕᓇᒃᓯᒪᔪᑦ ᖃᓄᐃᓕᐅᕐᖕᓃᑦ 2012-2013
ᐸᕐᖕᓇᖕᓂᖅ ᓂᕈᐊᖅᑎᑦᑎᓂᕐᖕᒧ:
ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᖕᒧᑦ ᐸᕐᖕᓇᖕᓂᖅ ᐱᓕᕆᐊᖑᐃᓐᓇᖅᑐᖅ. ᐃᓚᖏᑦ ᐱᓕᕆᒃᓴᐃᑦ ᐅᑯᐊᖑᔪᑦ:
 • ᖃᕆᑕᐅᔭᒃᑯᑦ ᓄᓇᙳᐊᓕᕆᓂᖅ ᓄᓇᙳᐊᓪᓗ. 22−ᖑᔪᑦ ᓄᓇᕗᒻᒥᑦ ᑭᒡᒐᖅᑐᖅᑕᐅᕖᑦ ᐊᑎᖏᑦ  
  ᓇᓗᓇᐃᖅᑕᐅᕌᓂᒃᐸᑕ ᒪᓕᒐᓕᐅᕐᕕᖕᒧᑦ ᐅᑭᐊᒃᓵᖅ ᑲᑎᒪᓂᖃᖅᑎᓪᓗᒋᑦ, ᓄᓇᕗᒻᒥ   
  ᓂᕈᐊᖅᑐᓕᕆᔨᒃᑯᑦ ᑕᑯᒃᓴᕈᖅᑎᑦᑎᕙᓪᓕᐊᓂᐊᖅᑐᑦ ᓄᑖᓂᒃ ᓄᓇᙳᐊᓂᒃ ᐊᒪᓗ ᓄᑖᖑᔪᑦ   
  ᑭᒡᒐᖅᑐᖅᑕᐅᕕᖕᓄᑦ ᐊᑎᖏᓐᓂᒃ ᐱᓕᕆᐊᕆᓯᑲᐅᑎᒋᓗᒋᑦ. ᑎᑎᕋᕐᕕᒃᐳᑦ ᑲᔪᓯᓂᐊᖅᑐᖅ   
  ᐃᓕᐅᖃᐃᓂᕐᖕᒥᑦ ᓄᓇᙳᐊᓄᑦ ᐊᑐᖅᑐᓂᒃ ᐃᑲᔫᑎᓕᖕᓂᒃ ᑐᕌᕈᑎᒋᔭᐅᔪᓂᒃ.
 • ᑐᕌᕈᑎᓕᕆᓂᖅ. ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐱᓕᕆᖃᑎᖃᕐᖕᓂᐊᖅᑐᖅ ᕼᐋᒻᓚᒃᑯᑦ   
  ᑲᑎᒪᔨᖏᓐᓂᒃ ᐊᕐᕕᐊᒥᑦ ᐊᒪᓗ ᐃᒡᓗᓕᖕᒥᑦ ᓇᓗᓇᐃᖅᓯᓂᕐᖕᒧᑦ ᐊᒪᓗ ᐃᓄᖕᓄᑦ    
  ᖃᐅᔨᒪᔭᐅᓕᖅᑎᑦᑎᓂᕐᖕᒥᒃ ᐋᕿᐅᒪᓂᐊᖅᑐᒥᒃ ᐃᒡᓗᕐᔪᐊᑦ ᓈᓴᐅᑎᖏᓐᓄᑦ −    
  ᐊᑐᕆᐊᖃᓪᓚᕆᒃᑐᖅ ᓂᕈᐊᖅᑐᓕᕆᓂᕐᖕᒧᑦ ᐱᕙᓪᓕᐊᓂᐅᔪᒧᑦ ᓄᑖᓄᑦ ᑭᒡᒐᖅᑐᖅᑕᐅᕕᖕᓄᑦᒃ
 • ᑕᕐᕆᔭᐅᑏᑦ.  ᐱᓕᕆᔩᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ ᓴᕿᑦᑎᓂᐊᖅᑐᑦ ᐊᔾᔨᒌᖏᑦᑐᓂᒃ   
  ᓇᐃᑐᓂᒃ ᑕᕐᕆᔭᐅᑎᓂᒃ ᐃᑲᔪᕐᖕᓂᖃᕐᖕᓂᐊᖅᑐᓂᒃ ᐃᓕᓐᓂᐊᖅᑎᑦᑎᓂᕐᖕᒧᑦ ᐱᓕᕆᐊᓂᒃ ᐊᒪᓗ  
  ᖃᐅᔨᒪᓕᖅᑎᑦᑎᕝᕚᓪᓕᕐᖕᓂᕐᖕᒧᑦ  ᓯᕗᓪᓕᖅᐹᒥᑦ ᓂᕈᐊᖅᑐᓄᑦ ᐊᑐᖅᑕᐅᖃᑦᑕᕐᖕᓂᕆᔭᖏᓐᓂᒃ  
  ᓂᕈᐊᕐᖕᓂᕐᖕᒧᑦ.
 • ᒫᓐᓇᒨᓕᖓᓕᖅᑐᐃᓂᖅ ᒪᓕᙱᓐᓂᕐᖕᒧᑦ ᐊᑐᖅᑕᐅᔪᒃᓴᖅ: ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ   
  ᑲᑎᒪᑎᑦᑎᓂᖃᕐᖕᓂᐊᖅᑐᖅ ᐳᑭᖅᑕᓕᖕᓂᑦ, ᐃᓗᐃᑑᑎᐊᕐᖕᓂᕐᖕᒧᑦ ᑲᒥᓯᓇᒥᒃ ᐊᒪᓗ    
  ᐸᓯᔭᒃᓴᔪᓕᕆᔨᓂᒃ ᑲᓇᑕᒥᑦ ᖃᐅᔨᒪᓕᖅᑎᑉᐹᓪᓕᖁᑉᓗᒋᑦ ᒪᓕᖏᓐᓂᕐᖕᒧᑦ ᐊᑐᖅᑕᐅᔪᒥᒃ ᐊᒪᓗ  
  ᕿᓂᕐᓗᑎᒃ ᐱᓕᕆᐊᕆᓕᒃᑲᓐᓂᕐᖕᓂᕐᖕᒧᑦ ᐱᕝᕙᓪᓕᐊᓂᐅᔪᖅ ᑕᒪᑐᒧᙵ.
 • ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐊᖏᖃᑎᒌᒍᑎᓕᐅᕈᒪᔪᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓄᑦ  
  ᐱᕝᕕᒋᔪᖕᓇᕐᖕᓂᐊᕐᓗᒋᑦ ᑐᑭᓯᐅᒪᔾᔪᑎᓂᒃ ᓂᕈᐊᖅᑏᑦ ᐊᓯᐊᓄᑦ ᓅᑕᕌᖓᑕ ᐃᒡᓗᒧᑦ ᑕᐃᒪᓐᓇ  
  ᓅᑦᑐᖕᓇᕈᒪᑉᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᖃᕆᑕᐅᔭᒃᑯᑦ ᐊᑐᖃᑦᑕᖅᑕᖓᓐᓂᑦ.
 • ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐋᕿᒃᓱᐃᓚᐅᖅᑐᑦ ᐊᓕᓚᔪᓂᒃ ᓴᖁᒥᑎᑕᐅᓂᐊᖅᑐᓂᒃ FANS-  
  ᓄᑦ (ᑮᓇᐅᔭᓂᒃ ᐃᑯᔪᐃᔨᓄᑦ ᓄᓇᕗᒻᒥ ᐅᓕᓐᓂᐊᖅᑎᓄᑦ) ᖃᕆᑕᐅᔭᒃᑯᑦ     
  ᑕᑯᔭᐅᒋᐊᖅᑕᕐᕕᖁᑎᖏᓐᓄᑦ, ᑐᓴᐅᒪᑎᑦᑎᓂᕐᖕᒧᑦ ᐃᓐᓇᐃᑦ ᐃᓕᓐᓂᐊᖅᑏᑦ ᐃᓕᓐᓂᐊᖅᑐᑦ   
  ᓄᓇᕗᒻᒥᑦ ᓯᓚᑖᓂᓘᓃᑦ ᐱᔪᖕᓇᐅᑎᖃᕐᖕᓂᖏᓐᓄᑦ ᓂᕈᐊᖃᑕᐅᓂᕐᖕᒧᑦ ᐊᔾᔨᐅᖏᑦᑐᒃᑯᑦ   
  ᓂᕈᐊᕈᑎᒥᒃ ᐊᑐᕐᓗᑎᒃ.  ᓂᕈᐊᖅᑐᓕᕆᔨᒃᑯᑦ ᐊᖓᔪᕐᑳᖓᑦ ᑲᑎᖃᑎᖃᕐᖕᓂᐊᖅᑐᑦ FANS−ᑯᓐᓂᑦ  
  ᐱᓕᕆᒋᐊᖁᓗᒋᑦ ᑕᒪᑐᒥᙵᑦ.
 • ᓂᕈᐊᖅᑐᓕᕆᔨᒃᑯᑦ ᐊᖓᔪᕐᑳᖓᑦ ᑲᑎᖃᑎᖃᕐᖕᓂᐊᖅᑐᑦ ᐃᓱᒪᑕᕐᖕᒥᒃ ᑎᒥᒥᒍᑦ ᐊᔪᕈᑎᖃᖅᑐᓄᑦ  
  ᑲᑐᔾᔨᖃᑎᒌᓄᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓇᓱᖕᓂᕆᔭᖓᑦ ᐱᓕᕆᐊᖃᕐᖕᓂᖅ ᐊᒪᓗ   
  ᑐᓴᐅᒪᑎᑦᑎᓂᕐᖕᒧᑦ ᑎᒥᒥᒍᑦ ᐊᔪᕈᑎᓕᖕᓂᒃ ᖃᓄᖅ ᓂᕈᐊᖃᑕᐅᔪᖕᓇᕐᖕᓂᖏᓐᓄᑦ    
  ᐃᖢᐊᖅᑑᒪᖔᑦ.
 • ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᕚᓪᓕᖅᑎᓐᓂᐊᖅᑕᖓ ᓈᓴᐃᓂᕐᖕᒧᑦ ᐊᑐᖃᑦᑕᖅᑕᖓᑦ,   
  ᐊᖃᐅᑎᓗᒋᑦ ᑳᓐᑐᕌᖃᖅᑐᑦ ᐱᐊᓂᒃᓯᖁᓗᒋᑦ ᑕᒪᕐᖕᒥᒃ ᑮᓇᐅᔭᐃᑦ ᓈᓴᖅᑕᐅᓂᖏᑦ ᐊᒪᓗ   
  ᒪᓕᖕᓂᐊᕐᖕᓂᕐᖕᒧᑦ ᐊᖏᖃᑎᒌᒍᑏᑦ ᓈᓴᖅᑕᐅᓂᖏᓐᓄᑦ ᐊᑐᓂ ᐱᔫᒥᓵᕆᓂᕐᖕᒧᑦ    
  ᐅᑎᖅᑎᑦᑎᑕᕆᐊᓖᖕᓄᑦ.

ᐊᐅᓚᑦᑎᓂᕐᖕᒧᑦ ᖃᓄᐃᓕᐅᕐᖕᓃᑦ:
 • ᓂᕈᐊᖅᑐᓕᕆᔨᒃᑯᑦ ᐊᖓᔪᕐᑳᖓᑦ ᐱᐊᓂᖕᓂᐊᖅᑕᖓ ᑐᓂᐅᖃᐅᑎᒋᓗᒍᓗ    
  ᐱᓂᕐᓗᐊᕿᓂᕐᖕᒧᑦ ᐊᓐᓇᒃᑐᐃᓂᖅ ᐊᒪᓗ ᑐᐊᕕᓇᖅᑐᓕᕆᓂᕐᖕᒧᑦ    
  ᐊᐅᓚᑦᑎᓂᕐᖕᒧᑦ ᐊᑐᐊᒐᖅ. ᖃᖓᑦᑕᖅᑎᑕᐅᓯᒪᔪᒃᑯᑦ ᑐᓴᐅᒪᖃᑎᒌᒃᑎᑦᑎᓂᕐᖕᒧᑦ   
  ᐊᑐᖅᑕᐅᖃᑦᑕᖅᑐᖅ ᐊᔪᓕᓚᐅᖅᑎᓪᓗᒍ ᓄᓇᕗᒻᒥᑦ ᐅᒃᑑᐱᕆ 2011−ᒥᑦ    
  ᐅᔾᔨᕈᓱᓕᖅᑎᑦᑎᓚᐅᕐᖕᒪᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ    

  ᐸᕐᖕᓇᒃᓯᒫᓂᙱᓐᓂᕋᔭᖓᓐᓂᒃ ᑕᐃᒪᓐᓇ ᐱᓂᕐᓗᐊᕿᓂᖅᑕᖃᖅᐸᑦ ᓂᕈᐊᕐᖕᓇᐅᑉ   
  ᐅᑉᓗᖓᓂᑦ ᐸᕐᖕᓇᒃᓯᒪᓕᖅᑐᑦ ᖃᓄᐃᓕᐅᕆᐊᖃᕐᖕᓂᕐᖕᒧᑦ     
  ᐱᓂᕐᓗᐊᕿᓂᖅᑕᖄᓪᓚᒐᔭᖅᐸᑦ.
 • ᐊᔾᔨᒌᓕᖅᑎᑦᑎᓂᖅ ᓂᕈᐊᖅᑎᑦᑎᓂᕐᖕᒧᑦ ᐊᐅᓚᑦᑎᓂᐅᔪᓂᒃ. ᓄᓇᕗᒻᒥ    
     ᓂᕈᐊᖅᑐᓕᕆᔨᒃᑯᑦ ᑲᔪᓯᓂᐊᖅᑐᑦ ᐊᐱᖅᓱᐃᓂᕐᖕᒥᒃ ᑕᐅᑐᒍᖕᓇᖅᑐᓂᒃ ᑕᒪᒃᑯᓂᖓᑦ   
  ᑲᑎᑕᐅᓗᑎᒃ ᐆᒃᑑᑎᖃᕐᖕᓂᐊᕐᓗᑎᒃ ᐃᓄᐃᑦ ᐃᓱᒪᒋᓇᔭᖅᑕᖏᓐᓂᒃ ᐊᐅᓚᑦᑎᓂᐅᔪᑦ  
  ᓄᓇᓕᖕᓂᑦ ᓂᕈᐊᖅᑎᑦᑎᓂᐅᔪᓂᒃ ᐊᒪᓗ ᐱᐊᓂᒃᓯᒪᒋᐊᕐᓗᒍ ᒪᓕᒐᒃᓴᓕᐊᖅ ᓯᑎᐱᕆ  
  2013-ᒥᑦ.
 • ᑐᓴᐅᒪᖃᑦᑕᐅᑎᓂᕐᖕᒧᑦ ᐊᑐᐊᒐᖅ. ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ     
  ᑐᓴᐅᒪᖃᑦᑕᐅᑎᓂᕐᖕᒧᑦ ᐊᑐᐊᒐᖅ ᐱᐊᓂᒃᓯᒪᓕᕐᖕᓂᐊᖅᑕᖓᑦ ᑭᑐᓗᒃᑖᓂᒃ    
  ᓂᕈᐊᖅᑎᑦᑎᓂᖅᑕᖃᖄᖅᑎᓐᓇᒍ.
 • ᑐᓴᒐᒃᓴᓕᕆᓂᕐᖕᒧᑦ ᒪᓕᒃᑕᐅᔪᒃᓴᖅ. ᓄᓇᕗᒻᒥ ᓂᕈᐊᖅᑐᓕᔨᒃᑯᑦ ᐱᓕᕆᒋᐊᓚᐅᖅᑐᑦ   
  ᓄᑖᒥᒃ ᑐᓴᒐᒃᓴᓕᕆᓂᕐᖕᒧᑦ ᒪᓕᒃᑕᐅᔪᒃᓴᒥᒃ. ᐱᐊᓂᒃᓯᒪᓂᐊᖅᑐᖅ ᑭᑐᓗᒃᑖᓂᒃ   
   ᓂᕈᐊᖅᑎᑦᑎᓂᖅᑕᖃᖄᖅᑎᓐᓇᒍ. 
 • ᑎᑎᕋᕐᕕᖕᒥᑦ ᐊᐅᓚᑦᑎᓂᕐᖕᒧᑦ ᒪᓕᒃᑕᐅᔪᒃᓴᖅ. ᐊᒃᑐᐊᖃᑎᖃᖅᑐᖅ    
  ᑐᐊᕕᓇᖅᑐᓕᕆᓂᕐᖕᒧᑦ ᐊᐅᓚᑦᑎᓂᕐᖕᒧᑦ ᐊᑐᐊᒐᒧᑦ, ᒫᓐᓇᒨᓕᖓᓕᖅᓯᒪᔪᖅ   
  ᑎᑎᕋᕐᕕᖕᒥᑦ ᐊᐅᓚᑦᑎᓂᕐᖕᒧᑦ ᒪᓕᒃᑕᐅᔪᒃᓴᖅ. ᑕᐃᒪᓐᓇᐃᑐᖅ ᒪᓕᒃᑕᐅᔪᒃᓴᖅ   
  ᑎᑎᕋᕐᕕᖕᒥᑦ ᖃᓄᐃᓕᐅᕐᖕᓂᐅᖃᑦᑕᖅᑐᑦ ᑲᔪᓯᔪᖕᓇᕐᖕᓂᐊᕐᖕᒪᑕ ᐃᓚᖓᓐᓂᒃ   
  ᐱᓕᕆᔨᐅᔪᒥᒃ ᐱᑕᖃᙱᑦᑐᖃᖅᐸᑦ. ᒪᓕᒃᑕᐅᔪᒃᓴᖅ ᐱᐊᓂᒃᓯᒪᓂᐊᖅᑐᖅ ᐅᑭᐅᒥᑦ   
  ᖃᐃᔪᒥᑦ.
 • ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐱᓕᕆᖃᑎᖃᕐᖕᓂᐊᖅᑐᖅ ᒐᕙᒪᒃᑯᑦ    
  ᑮᓇᐅᔭᓕᕆᔨᒃᑯᖏᓐᓂᒃ ᒫᓐᓇᒨᓕᖓᓕᖅᑐᕐᖕᓂᐊᕐᓗᒍ ᐊᐱᖁᑎᓄᑦ    
  ᓂᕈᐊᖅᑎᑦᑎᓂᕐᖕᒧᑦ ᐊᑐᖃᑦᑕᖅᑕᖓᑦ

     ᐊᓯᐊᖑᕐᖕᓃᑦ ᑲᑉᐳᔾᔭᓅᖅᑐᑦ:
 • ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᒃ. www.elections.nu.ca ᐋᕿᒃᑕᐅᓂᐊᖅᑐᖅ ‘ᐅᖃᓘᑎᐊᓛᒃᑯᑦ  
  ᐊᑐᖅᑕᐅᔪᖕᓇᖅᓯᑎᓪᓗᒍ’ ᐊᕐᕌᒍᕋᓗᒃ ᐊᒪᓗ ᓂᕈᐊᖅᑎᑦᑎᓂᕐᖕᒧᑦ ᐋᕿᒡᓗᓂ    
   ᓂᕈᐊᕐᖕᓂᖃᖁᔨᓂᕐᖕᒧᑦ ᑎᓕᓯᔾᔪᑦ ᓴᕿᑕᐅᒃᐸᑦ.
 • ᓄᓇᙳᐊᓕᕆᓂᖅ. ᐱᓕᕆᔩᑦ ᐃᓕᐅᖃᐃᓂᐊᖅᑐᑦ ᐃᒡᓗᓄᑦ ᑕᕌᕈᑎᒋᔭᐅᔪᓂᒃ    
  ᐊᖏᕐᕋᖃᕐᕕᐅᔪᓄᑦ ᐊᖏᕐᕋᖃᕐᕕᐅᖏᑦᑐᓄᓪᓗ ᐃᑲᔪᐃᓂᖃᕐᓗᓂ ᐊᑕᐅᑦᑎᒃᑯᑦ ᓅᑐᓄᑦ   
  ᑐᕌᕈᑏᑦ ᐃᓕᔭᐅᖃᑦᑕᕈᖕᓇᕐᖕᓂᐊᕐᖕᒪᑕ ᐱᔭᕆᐊᖃᕐᖕᓂᐅᓕᖅᑐᖅ ᑕᐃᒪᓐᓇ    
  ᓄᑖᙳᕐᖕᓂᖏᓐᓄᑦ ᑭᒡᒐᖅᑐᖅᑕᐅᕖᑦ.
 • RENU (ᐊᑎᓕᐅᖅᓯᒪᔪᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ) RENU ᐋᕿᒃᓱᖅᑕᐅᔪᖅ    
  ᓄᑖᓂᒃ ᐊᑐᖅᑕᐅᓂᐊᖅᑐᓂᒃ ᐱᕚᓪᓕᕈᑎᓂᒃ ᑐᓴᐅᒪᑎᑦᑎᓂᕐᖕᒧᑦ ᐱᔫᒥᓵᕆᓂᐅᔪᓂᒃ ᐊᒪᓗ   
  ᓂᕈᐊᖅᑐᓕᕆᔨᓄᑦ ᓱᕙᓪᓕᐊᓂᖏᓐᓄᑦ.
 • ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᖃᐅᔨᓴᐃᓂᐊᖅᑐᑦ ᐊᑭᒋᔭᐅᔪᓄᑦ ᐃᖢᐊᕐᖕᓂᖅᓴᕐᖕᒥᒃ   
  ᐋᕿᒃᓱᐃᓂᕐᖕᒧᑦ ᖃᕆᑕᐅᔭᒃᑰᕈᖕᓇᖅᑐᓂᒃ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ     
  ᐅᑎᖅᑎᑦᑕᕆᐊᓕᖕᓂᑦ, ᐊᓯᐊᖑᕐᓗᒍ ᕿᑉᓕᖅᑑᔭᓂᑦ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖕᒥᑦ   
  ᐊᑐᕐᓗᑎᒃ ᐱᓕᕆᐊᖃᖔᖃᑦᑕᕐᖕᓂᕐᖕᒧᑦ.
 • ᖃᐅᔨᒋᐊᕐᕕᐅᔪᓄᑦ ᑎᑎᕋᕐᕕᖕᒥᑦ ᐋᕿᒃᓯᓂᐊᖅᑐᑦ ᓇᓗᓇᙱᓐᓂᖅᓴᐅᓂᐊᕐᖕᒪᑕ ᑭᑐᑦ ᐊᒪᓗ  
  ᖃᖓ ᐃᓕᓯᔪᖃᕐᖕᓂᕐᖕᒪᖔᑦ ᑭᐅᖃᑦᑕᕈᒪᓂᕐᖕᒧᑦ ᑐᓴᐅᒪᖃᑎᒌᖕᓂᐅᔪᑦ ᐃᓄᖕᓂᒃ.

ᐅᖃᖅᑎᒧᑦ ᑐᕌᖓᔪᑦ
ᐅᕙᒍᒋᔭᐅᔪᓄᑦ ᑐᕌᕈᑎᖄᓂᖏᓐᓂᖅ 
ᐊᒥᓱᓕᐅᖅᑕᐅᑲᓐᓂᖅᑐᖅ ᐊᑖᓃᑐᖅ 2010−ᒥᑦ ᐊᕐᕌᒍᑕᒫᖅ ᐅᓂᑉᑳᒥᑦ ᐊᔪᕐᖕᓇᓛᖑᓯᒪᓂᖓᓄᑦ 
ᐊᐅᓚᑦᑎᓂᕐᖕᒧᑦ ᐃᓱᒫᓘᑎ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ ᓵᑕᐅᓯᒪᔪᑦ.

ᓂᕈᐊᖅᑐᓕᕿᔨᒃᑯᑦ ᐊᖓᔪᖄᖓᑦ ᐃᓕᑕᖅᓯᓚᐅᖅᑐᖅ ᐋᕿᐅᒪᔪᖅᑕᖃᙱᓐᓂᖓᓂᒃ, ᐊᔾᔨᒌᒃᑐᓂᒃ 
ᐅᕙᒍᒋᔭᐅᔪᓄᑦ ᑐᕌᕈᑎᓂᒃ ᐊᖏᔫᑉᓗᓂ ᐃᓱᒫᓘᑎᐅᔪᖅ ᓄᓇᕗᒻᒧᑦ ᐅᓂᑉᑳᓕᐊᖑᐊᓂᒃᓯᒪᔪᓂᑦ.* 
ᐃᓱᒫᓘᑎ ᓱᓕ ᑕᒫᓃᑐᖅ ᐊᒪᓗ ᐊᖏᒡᓕᕙᓪᓕᐊᑉᓗᓂ ᐃᖢᐊᖏᓕᐅᕈᑎ ᐊᑐᓂ ᐊᕐᕌᒍᐃᑦ ᐊᓂᒍᕌᖓᑕ. 

ᐊᒥᓱᑦ ᓄᓇᕗᒻᒥᑦ ᐱᓕᕆᖃᑦᑕᖅᑐᑦ ᖃᐅᔨᕙᓪᓕᐊᔪᑦ ᐊᖏᕐᕋᕆᔭᐅᔪᑦ ᑐᕌᕈᑎᑕᖃᕆᐊᖃᕐᖕᓂᖏᓐᓄᑦ 
ᐱᔨᑦᑎᕋᐃᑦᑎᐊᕈᒪᓂᐊᕈᑎᒃ. ᑭᓯᐊᓂ, ᐊᑐᑦᑎᐊᕐᖕᓂᐊᕐᓗᒍ ᓄᓇᕗᒻᒥᐅᓄᑦ ᒪᓕᒐᙳᖅᓯᒪᔪᖅ 
ᒥᐊᓂᕆᔭᐅᓂᖏᓐᓄᑦ ᐱᔪᖕᓇᐅᑎᖏᑦ ᐊᒪᓗ ᓈᒻᒪᒃᑐᒥᒃ ᐊᐅᓚᑦᑎᓂᖃᕐᖕᓂᐊᕐᓗᓂ 
ᓂᕈᐊᖅᑎᑦᑎᓂᐅᔪᓂᒃ, ᐊᖏᕐᕋᕆᔭᐅᔪᓄᑦ ᑐᕌᕈᑏᑦ ᐱᑕᖃᕆᐊᖃᒻᒪᕆᒃᑐᑦ. ᓄᓇᓕᒃ 
ᐊᕕᒃᑕᐅᔭᕌᖓᑦ ᐊᑕᐅᓯᐅᖏᑦᑐᒥᒃ ᑭᒡᒐᖅᑐᖅᑕᐅᕕᖃᓕᖅᖢᓂ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ 
ᐱᔭᕆᐊᖃᕐᖕᓂᒻᒪᕆᐅᓕᖃᑦᑕᖅᑐᖅ ᓈᒻᒪᒃᑐᒥᒃ ᓄᓇᓕᐅᔪᒥᑦ ᑐᕌᕈᑎᖃᕐᖕᓂᕐᖕᒥᒃ ᐊᑐᓂ ᓂᕈᐊᖅᑎᐅᔪᓄᑦ. 
ᓄᓇᕗᑦ ᐃᓄᖏᑦᑕ ᖃᑉᓯᐅᓂᖏᑦ ᐊᒥᓱᙳᖅᐸᓪᓕᐊᑎᓪᓗᒋᑦ ᐊᒪᓗ ᓄᓇᓖᑦ ᓄᓇᐅᓂᕆᔭᖏᑦ 
ᐊᖏᒡᓕᕙᓪᓕᐊᑎᓪᓗᒍ, ᐃᖢᐊᖏᓐᓂᐅᓕᑐᐃᓐᓇᕆᐊᖃᖅᑐᖅ ᐊᖏᕐᕋᖏᓐᓄᑦ ᑐᕌᕈᑎᑕᖃᙱᓐᓂᐅᔪᒧᑦ 
ᐊᒃᑐᖅᓯᓂᖃᕐᖕᓂᐊᕐᖕᓂᖓ ᐊᒥᓲᓂᖅᓴᐅᓕᖅᑐᓄᑦ ᐱᕝᕕᐅᔪᖕᓇᖅᑐᓂᒃ.

* ᑕᑯᓗᒍ 2009 ᐊᕐᕌᒍᑕᒫᖅᓯᐅᑎ ᐅᓂᑉᑳᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ ᒪᒃᐱᖅᑐᕋᖅ 8 ᐊᒪᓗ 
ᐅᓂᑉᑳᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ 2008-2009 ᒪᒃᐱᖅᑐᕋᖅ 63.

ᐃᒪᓐᓈᕐᒃᑑᑎᖏᑦ ᓂᕈᐊᕐᒃᑐᓕᕆᔨᒃᑯᑦ 
ᐊᖓᔪᕐᑳᖓᑦᑕ ᐊᓯᐊᖑᕐᒃᑎᕆᓂᕐᖕᒧᑦ ᓄᓇᕗᒻᒥ ᓄᓇᕗᒻᒥ 
ᓂᕈᐊᕐᒃᑐᓕᕆᓂᕐᖕᒧᑦ ᐱᖁᔭᖏᓐᓂᑦᓂᕈᐊᕐᒃᑐᓕᕆᓂᕐᖕᒧᑦ ᐱᖁᔭᖏᓐᓂᑦ
ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᐋᕿᒋᐊᕐᒃᓯᖁᔨᔪᕐᒃ ᓄᓇᕗᒻᒥ ᓂᕈᐊᕐᒃᑐᓕᕆᓂᕐᖕᒧᑦ ᐱᖁᔭᖏᓐᓂᑦ ᐃᒪᓐᓇ:

1. ᐱᔫᒥᓵᕆᓂᕐᒃ

ᒪᓕᒐᐅᔪᑦ ᐱᖁᔭᓂᑦ ᐱᔫᒥᓵᕆᓂᕐᖕᒨᖓᔪᑦ ᐋᕿᒋᐊᕐᕕᖃᕐᒃᑐᑦ.  ᒫᓐᓇᐅᔪᕐᒃ ᑐᑭᓕᐅᕐᒃᓯᒪᔪᕐᒃᑕᖃᙱᑦᑐᕐᒃ 
ᖃᓄᕐᒃ ᑐᑭᖃᕐᖕᒪᖔᑦ “ᐱᔫᒥᓵᕆᓂᕐᒃ” ᓂᕈᐊᕐᒃᑎᑦᑎᓂᐅᔪᒥᑦ, ᑐᑭᓕᐅᕐᒃᓯᒪᔪᕐᒃᑕᖃᕋᓗᐊᕐᒃᖢᓂ 
“ᐱᔫᒥᓵᕆᓂᕐᖕᒧᑦ ᐊᐅᓚᑦᑎᔨ”−ᒧᑦ ᐊᒪᓗ “ᐱᔫᒥᓵᕆᓂᕐᖕᒧᑦ ᐊᑐᕐᒃᑕᐅᖃᑦᑕᕐᒃᑐᑦ”−ᓄᑦ. ᑕᐃᒪᓕ 
ᐃᒪᓐᓈᖅᑐᖅᑐᒍᑦ ᐱᖁᔭᕐᖕᒥᑦ ᑐᑭᓕᐅᕐᒃᓯᒪᖃᕐᓗᓂ“ᐱᔫᒥᓵᕆᓂᕐᒃ”−ᒥᑦ ᐊᒪᓗ ᐊᑐᖃᑦᑕᕐᓗᒍ ᑐᑭᓕᐅᕐᒃᓯᒪᔪᕐᒃ 
ᓇᓂᑐᐃᓇᖅ ᐱᔪᖕᓇᑐᐊᕌᖓᑦ.

ᓄᑖᕐᒃ ᐅᖃᐅᓯᐅᓕᖁᔭᐅᔪᕐᒃ:

ᐃᓚᒋᔭᐅᔪᕐᒃ. 2  

“ᐱᔫᒥᓵᕐᖕᓂᕐᒃ” ᑐᑭᖃᕐᒃᑐᕐᒃ ᐃᓄᖕᓄᑦ ᑐᓴᕐᒃᑎᑦᑎᓃᑦ ᐅᕙᓘᓃᑦ ᓴᕿᑦᑎᓂᕐᒃ ᐱᔫᒥᓵᕆᓂᕐᖕᒧᑦ ᐊᑐᖅᑐᓂᒃ 
ᐃᑲᔪᕐᒃᑐᐃᑉᓗᓂ, ᐊᑭᕋᕐᒃᑐᐃᑉᓗᓂ, ᓴᕿᔮᕈᔾᔨᓃᑦ ᐃᑲᔪᕐᒃᑐᐃᓂᕐᖕᒧᑦ ᐊᑭᕋᕐᒃᑐᐃᓂᕐᖕᒧᓪᓘᓃᑦ ᓂᕈᐊᒐᒃᓴᐅᔪᒥᒃ 
ᓂᕈᐊᕐᒃᑎᑦᑎᓂᐅᔪᒥᑦ;

“ᓂᕈᐊᕐᒃᑎᑦᑎᓂᕐᖕᒥᑦ ᐊᑐᕐᖕᓂᑯᐃᑦ” ᑐᑭᖃᕐᒃᑐᕐᒃ ᖃᓄᒥᐊᕐᒃ ᐊᖏᑎᒋᔪᑦ ᐊᑭᓕᐅᑕᐅᔪᑦ 
ᐊᑭᓕᒐᒃᓴᙳᕐᒃᑐᓪᓘᓃᑦ ᐱᙳᕐᒃᑐᑦ ᓂᕈᐊᕐᒃᑎᑦᑎᓂᕐᖕᒧᑦ ᐅᑉᓗᕆᔭᐅᔪᑦ ᐊᑐᕐᒃᑎᓪᓗᒋᑦ ᐱᔫᒥᓵᕆᓂᕐᖕᒧᑦ 
ᓂᕈᐊᕐᒃᑎᑦᑎᓂᐅᔪᒥᑦ, ᐃᓚᐅᑉᓗᑎᒃ
 (a)  ᑐᓂᕐᕈᓯᐊᖑᔪᑦ ᐱᔨᑦᑎᕋᐅᑕᐅᑉᓗᑎᒃ ᐱᖁᑕᐅᑉᓗᑎᒡᓘᓃᑦ, ᐊᒪᓗ
 (b)  ᐊᑭᓕᐅᑎᖏᑦ ᓂᕈᐊᒐᒃᓴᐅᑉ ᑮᓇᐅᔭᓕᕆᔨᖓᓄᑦ ᐱᔫᒥᓵᕆᓂᕐᖕᒧᑦ    
  ᐊᐅᓚᑦᑎᔨᖓᓄᓪᓗ;

ᑕᑯᔭᐅᔪᒃᓴᓕᕆᓂᕐᖕᓄᑦ ᑐᓂᕐᕈᓯᕐᒃ
175.  (1) ᐊᑭᖓ ᑕᑯᔭᐅᔪᒃᓴᓕᐅᕐᖕᓂᐅᑉ ᑐᓂᕐᕈᓯᐊᖑᓂᖓᑐᑦ ᓂᕈᐊᒐᒃᓴᐅᔪᒧᑦ ᐱᔭᐅᓂᐊᕐᒃᐳᕐᒃ  ᐃᓄᒃ 
ᐃᒪᓐᓇᐃᐸᑦ, ᖃᐅᔨᒪᔭᐅᑉᓗᓂ ᐊᖏᕐᒃᓯᒪᑉᓗᓂᐅᒡᓗ ᓂᕈᐊᒐᒃᓴᐅᑉ, ᐱᔫᒥᓵᕆᒃᐸᑦ ᓂᕈᐊᕐᒃᑎᑦᑎᓂᐅᑉ 
ᐅᑉᓗᕆᔭᖏᑦᑕ ᐃᓗᐊᓂᑦ
   (a)  ᐊᑐᕐᒃᑎᑕᐅᒃᐸᑦ ᓈᓚᐅᑎᖃᕐᕕᒋᔭᐅᔪᒥᒃ;
   (b)  ᐅᖃᓕᒫᒐᑎᒍᑦ ᐱᕝᕙᓪᓕᐊᔪᑎᒍᑦ, ᐅᖃᓕᒫᒐᑎᒍᑦ ᐊᓯᖏᑎᒍᓪᓘᓃᑦ ᐅᖃᓕᒫᒐᐅᔪᑎᒍᑦ                                                                                                                                       
            ᐅᕙᓘᓃᑦ ᑎᑎᕋᕐᒃᑕᐅᓯᒪᔪᑎᒍᑦ; ᐅᕙᓘᓃᑦ
   (c)  ᐊᑐᕐᓗᓂ ᐊᖏᔪᙳᕐᒃᑎᓯᒪᔪᕐᒃ ᑕᑯᔭᐅᔪᒃᓴᓕᐊᕐᖕᒥᒃ, ᓇᓗᓇᐃᑯᑕᓕᐊᖑᓯᒪᔪᕐᒃ   
    ᐅᕙᓘᓃᑦ ᓯᓚᒥ ᑕᑯᔭᐅᔪᒃᓴᓕᐅᕐᒃᑎᑎᒍᑦ.

ᑎᓕᐅᕆᓂᕐᒃ ᓂᕈᐊᕐᒃᑎᓂᒃ ᑲᑎᒪᑎᑦᑎᓂᕐᖕᒥᑦ
246. (5) ᑭᓇᑐᐃᓇᕐᒃ ᐃᓄᒃ ᑐᓂᓯᔪᕐᒃ ᑮᓇᐅᔭᓂᒃ, ᓂᕿᓂᒃ, ᓂᐅᖃᒐᓂᒃ, ᑐᓂᔾᔪᑎᓂᒃ ᐱᑖᒃᓴᓂᒃ 
ᐊᓯᖏᓐᓂᒡᓘᓃᑦ ᐊᑭᓕᖕᓂᒃ ᑲᑎᒪᑎᑦᑎᓂᕐᖕᒥᑦ ᓂᕈᐊᕐᒃᑎᓂᒃ ᑲᑎᑎᑕᐅᔪᑦ ᐱᔾᔪᑎᒋᑉᓗᒍ ᐱᔫᒥᓵᕆᓂᕐᒃ 
ᓂᕈᐊᕐᒃᑎᑦᑎᓂᕐᖕᒥᑦ ᐸᓯᔭᒃᓴᐅᔪᕐᒃ ᐱᕋᔭᖕᓂᕐᖕᒧᑦ.

ᐊᔪᕐᖕᓇᙱᑎᑕᐅᔪᑦ
246.     (6) ᑖᒻᓇ ᐃᓚᒋᔭᐅᔪᕐᒃ ᐊᑑᑎᖃᙱᑦᑐᕐᒃ ᐅᑯᓄᙵ 
            (a)   ᓂᕆᔭᐅᓂᐊᕐᒃᑐᕐᒃ ᐅᕙᓘᓃᑦ ᐋᖓᔮᕐᖕᓇᕐᒃᑐᖃᙱᑦᑐᑦ ᓂᐅᖃᒐᐃᑦ ᑲᑎᒪᑎᑦᑎᓂᕐᖕᒥᑦ  
   ᓂᕈᐊᕐᒃᑎᓂᒃ ᑲᑎᑎᑕᐅᔪᑦ ᐱᔾᔪᑎᒋᑉᓗᒍ ᐱᔫᒥᓵᕆᓂᕐᒃ ᓂᕈᐊᕐᒃᑎᑦᑎᓂᕐᖕᒥᑦ;
  (b) ᓂᕆᔭᐅᓂᐊᕐᒃᑐᕐᒃ ᐅᕙᓘᓃᑦ ᐋᖓᔮᕐᖕᓇᕐᒃᑐᖃᙱᑦᑐᕐᒃ ᓂᐅᖃᒐᐃᑦ ᑐᓂᔭᐅᔪᑦ   
   ᓂᕈᐊᒐᒃᓴᒧᑦ ᑭᒡᒐᕐᒃᑐᕐᒃᑎᒋᔭᖓᓄᓪᓘᓃᑦ ᓂᕈᐊᕆᐊᕐᒃᑐᕐᕕᖕᒥᑦ; ᐅᕙᓘᓃᑦ
  (c) ᑐᓂᔾᔪᑕᐅᔪᕐᒃ ᐱᑖᒐᒃᓴᕐᓘᓃᑦ ᑐᓂᔭᐅᔪᕐᒃ ᑲᑎᒪᑎᑦᑎᓂᐅᔪᒥᑦ ᓂᕈᐊᕐᒃᑎᓂᒃ ᑲᑎᖢᒋᑦ   
   ᐊᑭᖏᑦ ᑐᓂᔭᐅᔪᓗᒃᑖᑦ ᐅᖓᑕᐅᑦᑎᙱᑉᐸᑦ $500ᒥᑦ.

ᐊᑐᕐᖕᓂᖅ ᐱᔫᒥᓵᕆᓂᕐᖕᒧᑦ ᐊᑐᕐᒃᑐᑦ
252.   (2) ᑭᓇᑐᐃᓇᕐᒃ ᐃᓄᒃ ᐊᑐᕐᒃᑐᕐᒃ, ᐊᑐᕐᒃᐸᑦ ᐊᓐᓄᕌᖓᓂᑦ ᓴᕿᔮᕐᒃᑎᑦᑎᒃᐸᓪᓘᓃᑦ, ᐅᕙᓘᓃᑦ 
ᐊᑐᕐᒃᑎᑦᑎᒃᐸᑦ ᓴᕿᔮᕐᒃᑎᑦᑎᒃᐸᓪᓘᓃᑦ ᓴᐃᒪᑦᑎᒥᒃ, ᑎᑎᕋᕐᒃᓯᒪᔪᒥᒃ, ᓴᖃᕐᖕᒥᖕᒥᒃ ᐊᔾᔨᖏᓐᓂᒡᓘᓃᑦ 
ᓂᕈᐊᕆᐊᕐᒃᑐᕐᕕᖕᒥᑦ ᐱᔫᒥᓵᕆᓂᕐᖕᒧᑦ ᐊᑐᕐᒃᑐᓂᒃ ᐸᓯᔭᒃᓴᐅᔪᕐᒃ ᐱᕋᔭᖕᓂᕐᖕᒧᑦ.

ᑐᓴᕐᒃᓴᐅᑎᑦᑎᓃᑦ ᓂᕈᐊᕐᖕᓇᐅᑉ ᐅᑉᓗᖓᓂᑦ ᐅᕙᓘᓃᑦ ᐊᑕᐅᓯᖅ ᐅᑉᓗᕐᒃ ᓂᕈᐊᕐᖕᓇᐅᑉ ᐅᑉᓗᐊᑕ ᓯᕗᓂᐊᒍᑦ                                                                                 
255.  (1) ᑭᓇᑐᐃᓇᕐᒃ ᐃᓄᒃ ᑐᓴᕐᒃᓴᐅᑎᑦᑎᔪᕐᒃ ᐅᖃᓪᓚᖕᓂᐅᔪᒥᒃ ᐅᕙᓘᓃᑦ ᖃᓄᑐᐃᓇᕐᒃ ᐃᓄᖕᓄᑦ 
ᑐᓴᖅᓴᐅᑎᑦᑎᒃᐸᑦ ᖁᕕᐊᓱᒃᑎᑦᑎᓇᓱᒡᓗᓂ ᐅᕙᓘᓃᑦ ᑐᓴᒐᒃᓴᓂᒃ ᑐᓴᕐᒃᓴᐅᑎᑦᑎᒍᓂ ᓂᕈᐊᕐᖕᓇᐅᑉ 
ᐅᑉᓗᖓᓂᑦ ᐅᕙᓘᓃᑦ ᐅᑉᓗᖅ ᐊᑕᐅᓯᕐᖕᒥᒃ ᓂᕈᐊᕐᖕᓇᐅᑉ ᐅᑉᓗᐊᑕ ᓯᕗᓂᐊᒍᑦ, ᐱᔫᒥᓵᕆᓂᕐᖕᒧᑦ 
ᐊᑐᕐᒃᑕᐅᔫᑎᖢᒋᑦ, ᐸᓯᔭᒃᓴᐅᔪᕐᒃ ᐱᕋᔭᖕᓂᕐᖕᒧᑦ.

2.  ᐱᔫᒥᓵᕆᓂᕐᖕᒧᑦ ᐊᑐᖅᑕᐅᔪᑦ ᓇᑭᙶᕐᖕᒪᖔᑖ ᖃᐅᔨᒪᓂᖅ

ᐱᖃᔭᖅ ᒫᓐᓇᐅᔪᖅ ᒪᓕᒐᖅᑕᖃᖅᑐᖅ ᖃᐅᔨᔭᐅᔭᕆᐊᖃᕐᖕᓂᖓ ᐱᔫᒥᓵᕆᓂᕐᖕᒧᑦ ᐊᑐᖅᑕᐅᔪᓂᒃ ᐱᑎᑦᑎᔪᒥᒃ.  
ᑭᓯᐊᓂ, ᒪᓕᒐᐃᑦ ᐋᕿᒋᐊᑲᓐᓂᕈᖕᓇᖅᑐᑦ ᐊᔾᔨᒌᖏᑦᑐᓂᒃ ᐊᑐᖅᑕᐅᖃᑦᑕᖅᑐᓂᒃ ᑐᓴᒐᒃᓴᓕᓂᕋᓗᖕᓂᒃ 
ᐱᓕᕆᐊᖃᕐᖕᓂᐊᕐᓗᓂ ᐊᒪᓗ ᑐᑭᓯᐅᒪᔾᔪᑎᒃᑲᓐᓂᕐᖕᓂᒃ ᑐᓂᓯᓯᒪᓂᕐᖕᒥᒃ ᐊᑐᖅᑕᐅᔪᓂᒃ ᐱᑎᑦᑎᔫᑉ ᒥᒃᓵᓄᑦ.

ᑕᒪᒃᑯᐊ ᐅᖃᐅᓯᕆᑉᓗᒋᑦ, ᐃᒪᓐᓈᖅᑑᑕᐅᔪᖅ ᓂᕈᐊᒐᒃᓴᖅ ᓇᖕᒥᓂᖅ ᐱᓕᕆᐊᖃᕆᐊᖃᕐᓗᓂ ᐊᑎᖓᓂᒃ 
ᐃᓕᓯᓂᕐᖕᒥᒃ ᐊᒪᓗ ᖃᐅᔨᔭᐅᒋᐊᕐᕕᐅᔪᒪᒃᐸᑦ ᑕᒪᒃᑯᓄᙵ ᑐᑭᓯᐅᒪᔾᔪᑎᖏᓐᓂᒃ ᐊᑐᖅᑕᐅᔪᓂᑦ 
ᐃᓕᓯᓯᒪᔭᕆᐊᖃᕐᓗᓂ.  ᐊᓯᖏᓐᓂᒃ ᑕᑯᔭᐅᔪᒃᓴᓕᕆᔪᖃᖅᐸᑦ, ᐃᓄᒃ ᐱᔫᒥᓵᕆᔪᖅ ᐊᑎᖓᓂᒃ 
ᑐᓂᓯᓯᒪᔭᕆᐊᖃᕐᓗᓂ ᐊᒪᓗ ᖃᐅᔨᔭᐅᒋᐊᕐᕕᐅᔪᒪᒃᐸᑦ ᑐᑭᓯᐅᒪᔾᔪᑎᖏᓐᓂᒃ ᐃᓅᑉ ᐊᑐᖅᑎᑦᑎᔫᑉ ᐃᓕᓯᒪᓗᒋᑦ.  
ᑕᐃᒪᓐᓇᐃᓂᐊᖅᐸᑦ ᐃᓱᒪᒃᓴᖅᓯᐅᕐᖕᓇᖅᑐᖅ ᑯᐊᐳᕇᓴᐅᔪᑦ ᐱᔫᒥᓵᕆᒃᐸᑕ ᐃᓄᒃ ᐱᓕᕆᐊᖃᖅᑐᖅ 
ᖃᐅᔨᒪᓐᓇᖅᑎᑦᑕᕆᐊᖃᕐᖕᓂᖓᓂᒃ.

ᐊᓯᖏᑦ ᑕᒪᒃᑯᓂᙵᑦ ᐱᓕᕆᕙᒃᑐᑦ ᐱᑎᑦᑎᔪᓂᒃ ᓇᓗᓇᖅᑎᑦᑎᓯᒪᓇᓱᖃᑦᑕᖅᑎᓪᓗᒋᑦ ᐅᖃᓕᒫᖅᑎᒧᑦ, 
ᐅᔾᔨᖅᑐᖁᔨᓂᕐᖕᒥᒃ ᐃᒪᓐᓈᖅᑑᑕᐅᔪᖅ ᑐᑭᓯᓐᓇᑦᑎᐊᖅᑑᖁᒧᑦ ᐊᖃᖃᑎᒌᖕᓂᖅ.  ᖃᓄᐃᓕᐅᕆᐊᖁᔨᓃᑦ 
ᓂᕈᐊᖅᑐᓕᕆᔨᒃᑯᑦ ᐊᖓᔪᕐᑳᖓᓐᓄᑦ ᐱᓕᕆᐊᖃᕈᖕᓇᖅᑐᑦ ᐊᖏᓗᐊᖏᑦᑐᓂᒃ ᖃᐅᔨᒪᔭᐅᔭᕆᐊᖃᖅᑐᓂᒃ 
ᐅᖃᐅᓯᐅᔪᒥᑦ.

ᓄᑖᕐᒃ ᐅᖃᐅᓯᐅᓕᖁᔭᐅᔪᕐᒃ:

ᓂᕈᐊᒐᒃᓴᖅ ᐱᔫᒥᓵᕆᓂᖓ
186.  (1) ᐊᑐᓂ ᓂᕈᐊᒐᒃᓴᐃᑦ ᐱᔫᒥᓵᕆᓂᕆᔭᖓᓐᓄᑦ ᐊᑐᖅᑕᓗᒃᑖᖏᓐᓂᒃ ᑎᑎᕋᖅᓯᒪᑎᑦᑎᔭᕆᐊᖃᖅᑐᑦ 
ᐊᑎᖓᓂᒃ, ᐊᔪᙱᑦᑑᓗᓂ ᐅᖃᓘᑎᖓ ᓈᓴᐃᑎᖓᓂᒃ ᖃᕆᑕᐅᔭᒃᑯᑦ ᑐᕌᕈᑎᖓᓂᒡᓘᓃᑦ ᓂᕈᐊᒐᒃᓴᐅᑉ 
ᐱᔫᒥᓵᕆᓂᖓᓄᑦ ᐊᐅᓚᑦᑎᔨᖓᑕ ᑮᓇᐅᔭᓕᕆᔨᖓᑕᓘᓃᑦ,

ᐊᓯᖏᓐᓄᑦ ᐱᔫᒥᓵᕈᔾᔭᐅᑎᓪᓗᒍ
  (2) ᑭᓇᑐᐃᓐᓇᖅ ᐱᔫᒥᓵᕆᔪᖅ, ᓂᕈᐊᒐᒃᓴᐅᑉ ᖃᐅᔨᒪᒃᐸᒍ ᐅᖃᐅᑎᓯᒪᒃᐸᒍᓘᖏᑐᐊᖅᐸᑦ, 
ᐱᔫᒥᓵᕆᓂᕐᖕᒧᑦ ᐊᑐᖅᑐᓗᒃᑖᓂᒃ ᐃᓕᓯᓯᒪᑎᑦᑎᓂᐊᖅᐳᖅ ᐃᓚᓗᑎᒃ
    (a) ᐊᑎᖓ ᐃᓅᑉ ᐱᔫᒥᓵᕆᔫᑉ,
    (b) ᐊᑎᖓᓂᒃ, ᐊᔪᙱᑦᑑᓗᓂ ᐅᖃᓘᑎᖓᑕ ᓈᓴᐃᑎᖓᓂᒃ ᖃᕆᑕᐅᔭᒃᑯᑦ
     ᑐᕌᕈᑎᖓᓂᒡᓘᓃᑦ ᐃᓅᑉ ᐱᔫᒥᓵᕆᓂᕐᖕᒧᑦ ᐊᑐᖅᑐᑦ ᐃᓗᓕᖏᓐᓂᒃ
     ᑐᑭᓯᐅᒪᔾᔪᑎᓂᒃ ᐱᑎᑦᑎᔫᑉ.

ᑐᑭᓯᐊᓐᓇᑦᑎᐊᕐᒃᑑᓗᒍ ᑐᑭᓯᐅᒪᔾᔪᑎ
  (3) ᑐᑭᓯᐅᒪᔾᔪᑏᑦ ᐱᔭᕆᐊᖃᖅᑎᑕᐅᔪᑦ ᒪᓕᒃᖢᒍ ᐃᓚᒋᔭᐅᑲᓐᓂᕐᒃᑐᓂᑦ (1) ᐊᒪᓗ (2)ᒥᑦ 
ᐅᖃᐅᓯᐅᔭᕆᐊᖃᕐᒃᑐᕐᒃ ᐊᔪᕐᖕᓇᙱᑦᑑᓗᓂ ᐅᖃᓕᒫᕐᖕᓂᐊᕐᓗᒍ, ᑐᓵᔭᐅᓂᐊᕐᓗᓂ ᐅᕙᓘᓃᑦ ᑕᑯᔭᐅᓂᐊᕐᓗᓂ 
ᑐᓴᒐᒃᓴᕐᒃ ᐅᖃᐅᓯᐅᔪᕐᒃ ᐱᔫᒥᓵᕆᓂᐅᔪᒧᑦ ᐊᑐᕐᒃᑕᐅᔪᒥᑦ.

ᒪᒃᑯᓗᐊᕐᒃᑐᑦ
  (4) ᐱᔫᒥᓵᕆᔪᕐᒃ ᒪᒃᑯᓗᐊᕐᒃᑑᒃᐸᑦ, ᐃᓄᒃ ᐅᖃᐅᓯᐅᔪᖅ ᑎᑎᕋᖅᓯᒪᔪᓂᒃ (2)(b)ᒥᑦ ᐃᓐᓇᐅᔭᕆᐊᖃᕐᒃᑐᕐᒃ 
ᐱᑎᑦᑎᔨᐅᓂᖓᓄᑦ ᒪᒃᑯᓗᐊᕐᒃᑐᒥᒃ.

ᖃᓄᐃᓕᐅᖁᔭᐅᓃᑦ
  (5) ᑭᑐᓗᒃᑖᑦ ᐃᓄᐃᑦ ᐱᔫᒥᓵᕆᔪᑦ ᒪᓕᒋᐊᖃᖅᑐᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ 
ᖃᓄᐃᓕᐅᖁᔨᓂᕆᔭᖏᓐᓂᒃ ᐊᑐᕆᐊᓕᖕᒥᑦ ᖃᓄᐃᖓᔭᕆᐊᖃᕐᖕᓂᕐᖕᒥᓪᓗ ᐊᓚᐅᑎᑦᑎᔭᕆᐊᖃᕐᖕᓂᕐᖕᒧᑦ 
ᐊᒪᓗ ᑐᓴᐅᒪᑎᑦᑎᓂᕐᖕᒨᖓᔪᓂᒃ ᑐᑭᓯᐅᒪᔾᔪᑎᓂᒃ ᐱᔭᕆᐊᖃᕐᖕᓂᖓᑐᑦ ᑕᒡᕘᓇ ᐃᓚᒋᔭᐅᔪᕐᖕᒥᑦ.

ᓈᓚᐅᑎᒃᑯᑦ ᑐᓴᖅᓴᐅᓂᕐᖕᒧᑦ ᐱᕕᖃᕐᖕᓂᖅ
187.  (1) ᓈᓚᐅᑎᒃᑰᕐᕕᓗᒃᑖᑦ ᐊᐅᓚᑦᑎᖃᑦᑕᖅᑐᑦ ᓄᓇᓕᖕᒥᑦ ᐃᓕᓐᓂᐊᖅᑐᓕᕆᓂᕐᖕᒧᑦ ᐱᔨᑦᑎᕐᖕᓂᕐᖕᒧᑦ 
ᑐᓴᖅᓴᐅᑎᑦᑎᕙᒃᑐᓪᓘᓃᑦ ᐃᒪᓐᓇᐃᓂᐊᖅᐳᑦ, ᒪᓕᒡᓗᒍ ᖃᓄᐃᖓᓂᕆᔭᖓᑕ ᓚᐃᓴᓐᒋᔭᖓ, 
ᐊᖏᖃᑎᒌᒍᑎᑕᖃᖅᐸᑦ ᓰᐲᓰᑯᓐᓂᑦ ᐊᒪᓗ ᒪᓕᒐᐅᔪᑦ ᓈᓚᐅᑎᒃᑰᕐᖕᓂᕐᖕᒧᑦ ᐱᖁᔭᑎᒍᑦ (ᑲᓇᑕᒥᑦ),
    (a) ᓈᓚᐅᑎᒃᑰᖅᑎᑦᑎᓂᕐᖕᒥᒃ ᐱᕕᖃᖅᑎᑦᑎᓗᑎᒃ ᓂᕈᐊᒐᒃᓴᐅᔪᓗᒃᑖᓄᑦ    
     ᑭᒡᒐᖅᑐᖅᑕᐅᕕᖕᓂᑦ ᐊᐅᓪᓚᕝᕕᒋᕙᒃᑕᖓᓐᓂᑦ; ᐊᒪᓗ
    (b) ᓂᕈᐊᒐᒃᓴᐅᔪᓗᒃᑖᑦ ᐊᔾᔨᒌᒋᐊᕐᓗᒋᑦ ᖃᓄᖅ ᐊᑯᓂᐅᑎᒋᔪᒥᒃ ᓈᓚᐅᑎᒃᑰᕐᖕᓂᕐᖕᒧᑦ  
     ᐱᕕᖃᖅᑎᑕᐅᓂᕆᔭᖏᓐᓂᒃ.

ᑭᓇᐅᓂᖓᓂᒃ ᖃᐅᔨᒪᑎᑦᑎᓂᖅ ᐱᔫᒥᓵᕆᔪᖅ
  (2) ᓈᓚᐅᑎᒃᑰᕐᕕᓗᒃᑖᑦ ᐊᐅᓪᓚᑦᑎᕝᕕᓖᑦ ᓄᓇᓕᖕᓂᑦ ᐃᓕᓐᓂᐊᖅᑐᓕᕆᓂᕐᖕᒧᑦ ᐱᔨᑦᑎᕐᖕᓂᕐᖕᒧᑦ 
ᑐᓴᖅᓴᐅᑎᑦᑎᕙᒃᑐᓪᓘᓃᑦ ᓈᓚᐅᑎᒃᑯᑦ ᑐᓴᖅᓴᐅᑎᑦᑎᔾᔮᖏᓪᓚᑦ ᐱᔫᒥᓵᕆᓂᕐᖕᒧᑦ ᐊᑐᖅᑕᐅᔪᓂᒃ ᒪᓕᙱᑉᐸᑦ 
ᐃᓚᒋᔭᐅᔪᖅ 186ᒥᑦ.

3. ᓂᕈᐊᕐᒃᑐᓕᕆᓂᕐᖕᒧᑦ ᐱᓕᕆᔩᑦ ᓂᕈᐊᕆᐊᕐᒃᑐᕐᕕᖕᒦᑐᑦ ᐊᒪᓗ ᓂᕈᐊᕈᑏᑦ ᓈᓴᕐᒃᑕᐅᑎᓪᓗᒋᑦ   
 ᑕᐃᑲᓃᖃᑕᐅᔪᑦ

ᐱᖁᔭᕐᒃ ᓇᓗᓇᐃᕐᒃᓯᒪᔪᕐᒃ ᓇᓕᖏᑦ ᓂᕈᐊᕐᒃᑎᑦᑎᓂᕐᖕᒧᑦ ᐱᓕᕆᔨᐅᔪᑦ 
ᓂᕈᐊᕆᐊᕐᒃᑐᕐᕕᖕᒦᑦᑕᕆᐊᖃᕐᖕᓂᖏᓐᓂᒃ ᐊᒪᓗ ᐃᓚᖏᓐᓂᒃ ᓂᕈᐊᕐᒃᑎᑦᑎᓂᕐᖕᒧᑦ ᐱᓕᕆᔨᐅᔪᓂᒃ 
ᓂᕈᐊᕈᑏᑦ ᓈᓴᕐᒃᑕᐅᓕᕐᒃᑎᓪᓗᒋᑦ ᑕᐃᑲᓃᖃᑕᐅᑎᑦᑎᓂᖅ ᐊᔪᖅᖢᓂ.  ᒫᓐᓇᐅᔪᕐᒃ, ᑕᒪᐃᓂᒃ ᓂᕈᐊᕐᒃᑐᓕᕆᔨ 
ᐃᑲᔪᕐᒃᑎᖓᓗ ᓂᕈᐊᕆᐊᕐᒃᑐᕐᕕᖕᒦᑐᖕᓇᖅᖢᑎᒃ, ᓂᕈᐊᕈᖕᓇᕐᒃᑐᑦ ᐊᑎᖏᓐᓄᐊᕐᒃᑎᕆᓂᕐᖕᒧᑦ ᐊᑎᓕᐅᕆᔩᓪᓗ.  
ᑭᓯᐊᓂ, ᑖᑉᑯᐊ ᐱᓕᕆᔩᑦ ᓂᕈᐊᕈᑏᑦ ᓈᓴᕐᒃᑕᐅᓕᕐᒃᑎᓪᓗᒋᑦ ᓈᓴᐃᔪᓃᖃᑕᐅᔪᖕᓇᕐᒃᑎᑕᐅᖏᒻᒪᑕ, 
ᐃᑲᔪᖃᑕᐅᔪᖕᓇᕐᒃᑐᒃᓴᐅᒐᓗᐊᕐᒃᑎᓪᓗᒋᑦ.

ᑕᐃᒪᓕ ᐃᒪᓐᓈᖅᑑᑕᐅᔪᖅ ᐱᖁᔭᕐᒃ ᐋᕿᒋᐊᖁᑉᓗᒍ ᐊᓯᖏᑦ ᓂᕈᐊᕐᒃᑐᓕᕆᓂᕐᖕᒧᑦ ᐱᓕᕆᔨᐅᔪᑦ ᓂᕈᐊᕈᑎᓂᒃ 
ᓈᓴᐃᔪᓃᖃᑕᐅᔪᖕᓇᕐᒃᑎᓪᓗᒋᑦ..

ᓄᑖᕐᒃ ᐅᖃᐅᓯᐅᓕᖁᔭᐅᔪᕐᒃ:

ᓂᕈᐊᕐᒃᑐᓕᕆᓂᕐᖕᒧᑦ ᐱᓕᕆᔩᑦ ᓂᕈᐊᕆᐊᕐᒃᑐᕐᕕᖕᒦᑐᑦ
82.  (1) ᐊᑐᓂ ᓂᕈᐊᕆᐊᕐᒃᑐᕐᕖᑦ ᐱᓕᕆᔨᖃᖃᑦᑕᕆᐊᖃᕐᒃᑐᑦ ᓂᕈᐊᕐᒃᑐᓕᕆᔨᐅᑉ ᑐᖏᓕᖓᓂᒃ, 
ᓂᕈᐊᕆᐊᕐᒃᑐᕐᕕᖕᒥᑦ ᑎᑎᕋᕐᒃᑎᒥᒃ ᐊᒪᓗ ᓂᕈᐊᕈᖕᓇᕐᒃᑐᑦ ᐊᑎᖏᓐᓄᐊᕐᒃᑎᕆᓂᕐᖕᒧᑦ ᑎᑎᕋᕐᒃᑎᒥᒃ.

ᐊᓯᖏᑦ ᓂᕈᐊᕐᒃᑐᓕᕆᓂᕐᖕᒧᑦ ᐱᓕᕆᔩᑦ
  (2) ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᐊᒪᓗ ᓂᕈᐊᕐᒃᑐᓕᕆᔨ ᑐᓂᓯᓯᒪᔪᖕᓇᕐᒃᑑᒃ ᐊᓯᖏᓐᓂᒃ 
ᓂᕈᐊᕐᒃᑐᓕᕆᓂᕐᖕᒧᑦ ᐱᓕᕆᔨᐅᔪᓂᒃ ᑭᑐᓗᒃᑖᓄᑦ ᑐᕌᖓᔪᒧᑦ ᓂᕈᐊᕆᐊᕐᒃᑐᕐᕕᖕᒦᑎᑦᑎᓂᕐᖕᒥᒃ, ᑕᐃᒪᓐᓇ 
ᐱᔭᕆᐊᖃᕐᖕᓂᐊᕋᓱᒋᒍᓂᔾᔪᒃ ᐅᕙᓘᓃᑦ ᐃᖢᐊᕐᖕᓂᕐᒃᓴᐅᓂᐊᕋᓱᒋᒍᓂᔾᔪᒃ.

ᑭᑐᑦ ᑭᑐᓗᒃᑖᓄᑦ ᑐᕌᖓᔪᒧᑦ ᓂᕈᐊᕆᐊᕐᒃᑐᕐᕕᖕᒦᑦᑐᖕᓇᕐᖕᓂᖏᑦ
131.  (2) ᐊᑐᓂ ᑭᑐᓗᒃᑖᓄᑦ ᑐᕌᖓᔪᒧᑦ ᓂᕈᐊᕆᐊᕐᒃᑐᕐᕕᖕᓂᑦ, ᑭᓇᑐᐃᓇᕐᒃ ᐃᓄᒃ ᐅᑯᐊᖑᙱᑐᐊᕐᒃᐸᑕ 
ᐊᑖᓃᑐᑦ, ᒪᓕᒃᖢᒍ ᐃᓚᒋᔭᐅᑲᓐᓂᕐᒃᑐᕐᒃ (3), ᓈᓴᐃᔪᓃᖃᑕᐅᓂᕐᒃ ᐊᔪᕐᒃᑐᑦ ᓂᕈᐊᕈᑏᑦ ᓈᓴᕐᒃᑕᐅᑎᓪᓗᒋᑦ:
    (a) ᓂᕈᐊᕐᒃᑐᓕᕆᓂᕐᖕᒧᑦ ᐱᓕᕆᔨ ᐊᒪᓗ ᒪᓕᒐᓕᕆᔨᒋᔭᖓᑦ ᓄᓇᕗᒻᒥ    
     ᓂᕈᐊᕐᒃᑐᓕᕆᔨᒃᑯᑦ;
    (b)  ᑕᐅᑐᒋᐊᕐᒃᑐᕐᒃᓯᒪᔪᕐᒃ ᐱᔪᖕᓇᕐᒃᑎᑕᐅᑉᓗᓂ ᑎᑎᕋᖅᓯᒪᔪᒃᑯᑦ ᓂᕈᐊᕐᒃᑐᓕᕆᔨᒃᑯᑦ   
     ᐊᖓᔪᕐᑳᖓᓐᓂᑦ;
    (c) ᐊᑐᓂ ᓂᕈᐊᒐᒃᓴᐃᑦ ᐅᕙᓘᓃᑦ ᐊᑐᓂ ᓂᕈᐊᒐᒃᓴᒧᑦ ᑭᒡᒐᕐᒃᑐᕐᒃᑎᐅᔪᑦ;
    (d) ᓴᐃᒪᑎᑦᑎᓂᕐᖕᒧᑦ ᐱᓕᕆᔨᐅᔪᕐᒃ ᑭᑐᓗᒃᑖᓄᑦ ᑐᕌᖓᔪᒧᑦ ᓂᕈᐊᕆᐊᕐᒃᑐᕐᕕᖕᒦᑐᕐᒃ;
    (e) ᒪᕐᕉᒃ ᓂᕈᐊᕐᒃᑏᒃ ᑕᐃᑲᓃᖃᑕᐅᖁᔭᐅᔪᑦ ᒪᓕᒃᖢᒍ ᐃᓚᒋᔭᐅᑲᓐᓂᕐᒃᑐᕐᒃ (3).

ᒪᓕᒃᑕᐅᔪᒃᓴᕐᒃ ᓈᓴᐃᑎᓪᓗᒋᑦ ᓂᕈᐊᕈᑎᓂᒃ
  (3) ᓂᕈᐊᕐᒃᑐᓕᕆᔨᐅᑉ ᑐᖏᓕᖓ ᐃᒪᓐᓇᐃᓂᐊᕐᒃᐳᕐᒃ, ᓂᕈᐊᒐᒃᓴᐃᑦ ᑭᒡᒐᕐᒃᑐᕐᒃᑎᒋᔭᖏᓪᓘᓃᑦ 
ᐅᕙᓘᓃᑦ, ᓂᕈᐊᒐᒃᓴᐃᓪᓗ ᑭᒡᒐᕐᒃᑐᕐᒃᑎᒋᔭᖏᓪᓗ ᑕᐃᑲᓃᖏᑉᐸᑕ, ᒪᕐᕉᒡᓘᓃᑦ ᑐᖔᓂᐅᖏᑦᑐᕐᒃ ᓂᕈᐊᕐᒃᑏᑦ 
ᑕᒫᓃᖃᑕᐅᖁᔭᐅᑎᓪᓗᒋᑦ ᓂᕈᐊᕐᒃᑐᓕᕆᔨᐅᑉ ᑐᖏᓕᖓᓄᑦ, ᓈᓴᐃᓗᑎᒃ ᒪᓕᒡᓗᒋᑦ ᒪᓕᒐᐃᑦ.

4. ᓂᕈᐊᕈᑎᒧᑦ ᓇᓗᓇᐃᖅᓯᓂᖅ

ᐱᖁᔭᕐᒃ ᐋᕿᒋᐊᕐᒃᑕᐅᓵᓚᐅᕐᒃᑐᕐᒃ ᒪᕐᕈᐃᓈᖕᓂᒃ ᐊᑐᕐᒃᑕᐅᖁᔨᑉᓗᑎᒃ ᑎᑎᕋᕐᒃᑕᐅᓂᐅᔪᓂᒃ ᓇᓗᓇᐃᕐᒃᓯᓂᕐᖕᒧᑦ 
ᓂᕈᐊᕐᒃᑕᐅᔪᒥᒃ ᓈᓴᕐᒃᑕᐅᖃᑕᐅᓂᐊᕐᖕᓂᕐᖕᒧᑦ ᓂᕈᐊᕈᑎ, ᑲᓛᒃ “X” ᐅᕙᓘᓃᑦ ᑕᒻᒪᙱᓐᓂᕐᖕᒧᑦ ᑎᑎᕋᐅᓯᖅ “”.

ᐱᓕᕆᐊᕆᓂᑯᒋᓕᖅᖢᒍ ᓂᕈᐊᖅᑐᓕᕆᓂᖅ ᓄᑖᖅ ᒪᓕᒐᖅ ᒪᓕᒃᖢᒍ ᐃᓚᖏᑦ ᓂᕈᐊᖅᑏᑦ ᓄᓇᕗᒻᒥᑦ 
ᓇᓗᓇᐃᖅᓯᔪᒪᖃᑦᑕᖅᑐᑦ ᓱᓕ ᐊᓯᖏᓐᓂᒃ ᐊᑐᕐᓗᑎᒃ ᓲᕐᓗ ‘ * ‘ᒥᒃ, ᐃᒪᓐᓇ”−“ ᑎᑎᕋᑐᐃᓐᓇᖅᖢᒍ, 
ᐊᖕᒪᓗᖅᑐᓕᐅᖅᖢᒍᓘᓃᑦ.  ᑕᐃᒪᓕ ᐃᒪᓐᓈᖅᑑᑕᐅᔪᖅ ᐱᖁᔭᖅ ᐋᕿᒋᐊᖁᑉᓗᒍ ᐱᔪᖕᓇᖅᑎᓪᓗᒋᑦ 
ᐊᓯᖏᓐᓂᒃ ᐊᑐᕐᓗᑎᒃ ᓇᓗᓇᐃᖅᓯᓂᕐᖕᒥᒃ ᓂᕈᐊᕈᑎᒧᑦ ᓈᓴᖅᑕᐅᖃᑕᐅᔭᕆᐊᓕᐅᒐᓗᐊᕐᖕᓂᒃ 
ᓈᓴᖅᑕᐅᖃᑕᐅᖏᓐᓂᖅᑕᖃᖁᙱᖢᒍ.  ᐊᔪᕐᖕᓇᒐᓚᒻᒪᕆᒃᑎᓪᓗᒍ ᖃᓄᐃᖓᔭᕆᐊᖃᕐᖕᓂᖏᓐᓂᒃ 
ᑎᑎᕋᖅᑕᐅᖃᑦᑕᖅᑐᑦ ᓇᓗᓇᐃᖅᓯᓂᕐᖕᒧᑦ ᓇᓕᐊᖕᓂᒃ ᓂᕈᐊᕐᖕᓂᖓᓂᒃ ᓈᓴᖅᑕᐅᖃᑕᐅᓂᐊᕐᓗᑎᒃ, 
ᐅᔾᔨᖅᑐᕆᐊᖃᖅᑐᑦ ᑎᑎᕋᐅᓯᐅᔪᑦ ᐊᔪᖅᑎᑕᐅᔭᕆᐊᖃᕐᖕᓂᖏᓐᓄᑦ ᓇᓗᓇᐃᖅᓯᓗᑎᒃ ᓂᕈᐊᖅᑑᑉ ᑭᓇᐅᓂᖓᓂᒃ 
ᐅᕙᓘᓃᑦ ᓂᕈᐊᒐᒃᓴᐅᑉ ᑎᑎᕋᖅᑐᖅ ᑭᓇᐅᓂᖓᓄᑦ ᖃᐅᔨᒪᓂᐊᕐᓗᓂᐅᒃ ᑎᑎᕋᐅᓯᖓᒍᑦ.  ᑕᒪᕐᖕᒥᒐᓚᐃᑦ 
ᐊᓯᖏᑦ ᓂᕈᐊᖅᑎᑦᑎᓂᕐᖕᒥᒃ ᑲᒪᖃᑦᑕᖅᑐᑦ ᓴᕿᑦᑎᖃᑦᑕᖅᑐᑦ ᒪᓕᒃᑕᐅᔪᒃᓴᓂᒃ ᓂᕈᐊᖅᑐᓕᕆᓂᕐᖕᒧᑦ 
ᐱᓕᕆᔨᐅᔪᓄᑦ ᐊᒪᓗ ᐃᖃᖅᑐᐃᔨᓄᑦ ᐃᓱᒪᒃᓴᖅᓯᐅᕐᖕᓂᐊᕌᖓᑕ ᑎᑎᕋᖅᑕᐅᔪᖅ ᓂᕈᐊᕐᖕᓂᕐᖕᒧᑦ 
ᓈᓴᖅᑕᐅᔭᕆᐊᖃᕐᖕᒪᖔᑦ.

ᓄᑖᕐᒃ ᐅᖃᐅᓯᐅᓕᖁᔭᐅᔪᕐᒃ:

ᓇᓗᓇᐃᕐᒃᓯᓂᕐᒃ ᓂᕈᐊᕈᑎᒥᒃ
112.  (2) ᓈᒻᒪᒃᑐᒥᒃ ᓇᓗᓇᐃᕐᒃᓯᓂᕐᒃ ᓂᕈᐊᕈᑎᒥᒃ ᐅᑯᐊᖑᔪᑦ ᓴᓐᓂᖓᔪᓕᐅᕐᓗᓂ, ᑕᒻᒪᙱᑦᑐᒥᒃ 
ᓇᓗᓇᐃᑯᑕᓕᐅᕐᓗᓂ ᐊᓯᖏᓐᓂᒡᓘᓃᑦ ᑎᑎᕋᕐᓗᓂ ᓇᓗᓇᙱᑦᑎᐊᕐᓗᓂ ᓂᕈᐊᖅᑎ ᓇᓕᐊᖕᓂᒃ 
ᓂᕈᐊᕐᖕᒪᖔᑦ ᐊᖕᒪᓗᕐᒃᑑᑉ ᐃᓗᐊᓃᑉᐸᑦ ᑭᓯᐊᓂ ᓂᕈᐊᒐᒃᓴᐅᑉ ᐊᑎᖓᑕ ᓴᓂᐊᓃᑐᒧᑦ, ᐊᑐᕐᓗᓂ ᑎᑎᕋᐅᑎᒥᒃ 
ᓄᖑᓴᕈᖕᓇᕐᒃᑐᒥᒃ ᒪᓂᒪᑎᑕᐅᔪᒥᒃ ᐊᓯᐊᓂᒡᓘᓃᑦ  ᑎᑎᕋᐅᑎᒥᒃ ᓄᖑᓴᕈᖕᓇᕐᒃᑐᒥᒃ ᓄᖑᓴᕐᖕᓂᕐᒃ ᐊᔪᕐᒃᑐᒥᒡᓘᓃᑦ.

ᓈᓴᕐᒃᑕᐅᖃᑕᐅᖏᑦᑐᑦ ᓂᕈᐊᕈᑏᑦ
131.  (5) ᓈᓴᕐᒃᑕᐅᑎᓪᓗᒋᑦ ᓂᕈᐊᕈᑕᐅᔪᑦ, ᓂᕈᐊᕐᒃᑐᓕᕆᔨᐅᑉ ᑐᖏᓕᖓ ᓈᓴᐃᖃᑕᐅᔾᔮᖏᓚᕐᒃ ᓂᕈᐊᕈᑎᒥᒃ 
ᐃᒪᓐᓇᐃᑕᐅᔪᕕᓂᕐᖕᒥᒃ
    (a) ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᓐᓂᖔᖏᑉᐸᑦ;
    (b) ᓇᓗᓇᐃᕐᒃᑕᐅᓯᒪᙱᑉᐸᑦ ᓂᕈᐊᕐᒃᑕᒥᓂᒃ ᓂᕈᐊᒐᒃᓴᐅᖃᑕᐅᔪᒥᒃ;;
    (c) ᓇᓗᓇᐃᕐᒃᑕᐅᒃᐸᑦ ᓂᕈᐊᕐᒃᖢᓂ ᐃᓄᖕᒥᒃ ᓂᕈᐊᒐᒃᓴᐅᖏᑦᑐᒥᒃ;
    (d) ᓇᓗᓇᐃᕐᒃᓯᒪᒃᐸᑦ ᐊᑕᐅᓯᐅᖏᑦᑐᒥᒃ ᓂᕈᐊᒐᒃᓴᓂᒃ;
    (e) ᓇᓗᓇᐃᕐᒃᑕᐅᖏᑉᐸᑦ ᒪᓕᒃᖢᒍ ᐃᓚᒋᔭᐅᑲᓐᓂᕐᒃ 112(2);
    (f) ᓇᓗᓇᐃᕐᒃᓯᒪᒃᐸᑦ ᐊᖕᒪᓗᕐᒃᑑᑉ ᐃᓗᐊᑕ ᐊᓯᐊᒍᑦ; ᐅᕙᓘᓃᑦ
    (g) ᓇᓗᓇᐃᕐᒃᓯᒪᒃᐸᑦ ᓂᕈᐊᕐᒃᑐᕐᒃ ᑭᓇᐅᖕᒪᖔᑦ ᓇᓗᓇᐃᕐᒃᖢᒍ.

ᒪᓕᒃᑕᐅᔪᒃᓴᑦ
  (8) ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᓴᕿᑦᑎᔪᖕᓇᕐᒃᑐᕐᒃ ᒪᓕᒃᑕᐅᔪᒃᓴᓂᒃ ᓈᓴᕐᒃᑕᐅᖃᑕᐅᓂᐊᖏᑦᑐᓄᑦ 
ᓂᕈᐊᕈᑕᐅᔪᓂᒃ ᐊᒪᓗ ᓇᓕᖏᑦ ᓇᓗᓇᐃᕈᑕᐅᔪᑦ ᓈᒻᒪᒋᔭᐅᔭᕆᐊᖃᕐᖕᒪᖔᑖ  ᐅᕙᓘᓃᑦ ᓇᓗᓇᐃᕐᒃᓯᓂᕐᖕᒧᑦ 
ᓂᕈᐊᕐᒃᑐᕐᒃ ᑭᓇᐅᖕᒪᖔᑦ ᓂᕈᐊᕈᑎᓄᑦ ᐱᔾᔪᑎᒋᑉᓗᒍ ᑖᒻᓇ ᐱᖁᔭᕐᒃ.

5. ᐋᕿᒋᐊᖄᕐᔪᒃᑐᑦ

ᐊᖏᓗᐊᖏᑦᑐᓂᐅᒐᓗᐊᕐᒃ ᐋᕿᒋᐊᒃᓯᓂᕐᒃᑕᖄᕐᔪᒋᐊᖃᕐᒃᑐᕐᒃ ᐱᖁᔭᕐᖕᒥᑦ..
  •  ᐃᓚᓯᓗᓂ ᑎᑎᕋᖅᑕᐅᓯᒪᙱᑦᑐᒥᒃ ᐃᓚᒋᔭᐅᔪᕐᒃ 11(2) ᐃᓱᐊᓄᑦ..

  •  ᐋᕿᒋᐊᕐᓗᒍ ᐃᓚᒋᔭᐅᔪᕐᒃ 46(1) ᐲᕐᓗᒍ “ᑲᑎᓯᒪᔪᑦ ᓂᕈᐊᕐᒃᑏᑦ” ᐱᓕᕆᐊᒃᓴᖏᑦᑕ ᓂᕈᐊᕐᒃᑎᓂᒃ  
   ᐊᑎᓕᐅᕆᔩᑦ.

  •  ᐋᕿᒋᐊᕐᓗᒍ ᐃᓚᒋᔭᐅᔪᕐᒃ 51(1) ᐃᓚᓗᒍ “ᐅᕙᓘᓃᑦ” ᑎᑎᕋᕐᒃᓯᒪᔪᐃᑦ ᐊᑯᓐᓂᖓᒍᑦ “ᑕᐃᑯᖓ  
   ᓇᖕᒥᓂᕐᒃ”.

  •  ᓇᓗᓇᐃᕐᓗᒍ ᐊᑐᕐᒃᑕᐅᓂᖏᑦ ᑐᑭᓕᐅᕐᒃᓯᒪᔪᑦ “ᓂᕈᐊᕆᐊᕐᒃᑐᕐᕕᒃ”, “ᐊᓯᖓ ᓂᕈᐊᕆᐊᕐᒃᑐᕐᕕᒃ”  
   ᐊᒪᓗ “ᑭᑐᓗᒃᑖᓄᑦ ᑐᕌᖓᔪᒧᑦ ᓂᕈᐊᕆᐊᕐᒃᑐᕐᕕᒃ” ᐃᓗᐊᓂᑦ ᐱᖁᔭᐅᑉ.

ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᐃᒃᐱᒍᓱᖕᓂᖃᑦᑎᐊᖅᖢᓂ ᐃᒪᓐᓈᖅᑐᐃᔪᖅ ᐅᑯᓂᙵᑦ ᒪᕐᕉᖕᓂᒃ 
ᐋᕿᒋᐊᖅᓯᓂᐅᔪᓂᒃ ᓄᓇᕗᒻᒥ ᓂᕈᐊᖅᑐᓕᕆᓂᕐᖕᒧᑦ ᐱᖁᔭᖏᓐᓂᑦ ᐃᓱᒪᒃᓴᖅᓯᐅᕈᑕᐅᖁᑉᓗᒋᑦ 
ᕿᒥᕐᕈᔭᐅᑎᐊᑲᓐᓂᕐᖕᓂᖅᓴᐅᓗᑎᒃ, ᐃᓄᐃᑦ ᐃᓱᒪᒋᔭᖏᓐᓂᒃ ᐱᕝᕕᒋᓗᒋᓪᓗ.:

6. ᐱᔫᒥᓵᕆᓂᖅ ᐊᔪᕈᑏᑦ

ᐱᖁᔭᕐᖕᒥᑦ ᑕᑯᒃᓴᐅᑎᐊᕐᒃᑐᒥᒃ ᐱᑕᖃᙱᖢᓂ ᑭᓇ ᐱᔫᒥᓵᕆᔪᖕᓇᕐᖕᒪᖔᑦ ᓂᕈᐊᕐᒃᑎᑦᑎᓂᕐᖕᒥᑦ. ᑖᒻᓇ 
ᐃᒪᓐᓈᖅᑑᑎ ᐱᔾᔪᑎᖃᖅᑐᖅ ᑕᒪᑐᒥᙵᑦ.

ᐃᒪᓐᓈᕐᒃᑑᑎᐅᔪᓂᒃ ᐃᓚᐅᖕᒥᔪᑦ ᖁᓛᓃᑐᓂᒃ, ᐃᒪᓐᓈᕐᒃᑑᑕᐅᖏᒥᔪᖅ ᐋᕿᒋᐊᖅᓯᓂᐅᔪᑦ ᐱᖁᔭᒥᑦ 
ᐱᔾᔪᑎᖃᕐᒃᑐᑦ ᑭᓇ ᐱᔫᒥᓵᕆᔪᖕᓇᕐᒃᑎᑕᐅᖕᒪᖔᑦ ᓂᕈᐊᕐᒃᑎᑦᑎᓂᕐᖕᒥᑦ ᐃᓱᒪᒃᓴᕐᒃᓯᐅᕈᑕᐅᖁᑉᓗᒍ 
ᐃᓄᖕᓄᑦ ᐊᒪᓗ ᒪᓕᒐᓕᐅᕐᕕᖕᒧᑦ.  ᑕᐃᒪᓐᓇᐃᑐᑦ ᐋᕿᒋᐊᕐᒃᓯᓂᐅᔪᑦ ᐊᑎᖏᓐᓂᒃ ᑕᑯᒃᓴᐅᑎᑦᑎᓂᐊᕐᖕᒪᑕ 
ᐃᓄᐃᓪᓗ ᐊᓯᖏᓪᓗ ᐱᔫᒥᓵᕆᔪᖕᓇᕐᒃᑐᑦ ᓂᕈᐊᕐᒃᑎᑦᑎᓂᐅᔪᒥᑦ ᐊᒪᓗ ᐊᑑᑎᖃᕐᓗᓂ ᐃᓄᐃᑦ 
ᐊᔪᕐᒃᑎᑕᐅᔪᑦ ᒪᓕᒐᓂᒃ ᓯᖁᒥᑦᑎᓗᑎᒃ ᐱᔫᒥᓵᕆᓂᐊᖏᒻᒪᑕ. ᐃᓄᐃᓪᓗ ᐊᓯᖏᓪᓗ ᓄᓇᖃᕐᒃᑐᑦ ᐅᕙᓘᓃᑦ 
ᐊᐅᓚᓂᖃᕐᒃᑐᑦ ᓯᖁᒥᑦᑎᓯᒪᙱᖢᑎᒃ ᒪᓕᒐᓂᒃ ᓄᓇᕗᒻᒥᑦ ᐱᔫᒥᓵᕆᔪᖕᓇᕐᖕᓂᐊᕐᖕᒪᑕ. ᐱᓕᕆᖃᑎᒌᖑᔪᑦ 
ᐃᓚᐅᖃᑕᐅᑎᑕᐅᔭᕆᐊᖃᕋᔭᙱᑦᑐᑦ ᑲᑐᔾᔨᖃᑎᒌᖑᖕᒪᑕ ᐱᓕᕆᖃᑎᒌᖕᓂᕐᖕᒧᑦ ᐊᒪᓗ ᐊᑎᓕᐅᖃᑦᑕᙱᖢᑎᒃ 
ᐱᓕᕆᖃᑎᒌᖑᓂᕐᖕᒧᑦ ᐱᖁᔭᖏᑦ ᒪᓕᒃᖢᒋᑦ, ᑭᓯᐊᓂ ᓄᓇᖓᑦᑕ ᐊᓯᐊᓂᑦ ᐱᓕᕆᖃᑎᒌᖑᓂᖃᕐᒃᑑᒃᐸᑕ. 
ᐃᓄᐃᓪᓗ ᐊᓯᖏᓪᓗ ᓄᓇᖃᙱᑦᑐᑦ ᓄᓇᕗᒻᒥᑦ ᐊᐅᓛᕐᖕᓂᖃᖅᑐᑦ ᓯᖁᒥᑦᑎᓯᒪᑉᓗᑎᒃ ᒪᓕᒐᓂᒃ ᓄᓇᕗᒻᒥᑦ 
ᐊᔪᕐᒃᑎᑕᐅᓇᔭᕐᒃᑐᑦ ᓂᕈᐊᕐᒃᑎᑦᑎᓂᕐᖕᒥᒃ ᐱᔫᒥᓵᕆᓗᑎᒃ. ᓯᖁᒥᑦᑎᓂᐅᔪᑦ ᐱᔫᒥᓵᕆᓂᕐᖕᒧᑦ ᒪᓕᒐᓂᒃ 
ᐱᓕᕆᐊᖑᓇᔭᕐᒃᑐᑦ ᐊᑐᕐᒃᑕᐅᕙᒃᑐᑦ ᐊᑐᕐᓗᒋᑦ ᐳᑭᕐᒃᑕᓕᖕᓄᑦ ᐅᓐᓂᕐᓗᒡᕕᐅᔭᕌᖓᑕ ᐱᓕᕆᐊᖑᔾᔪᓯᖏᑦᑎᒍᑦ..

ᐃᓱᒪᒃᓴᕐᒃᓯᐅᕈᑕᐅᔪᑦ ᐋᕿᒋᐊᖅᓯᓂᐅᖁᔭᐅᔪᓂᒃ ᐃᓚᐅᑎᑦᑎᔭᕆᐊᖃᕐᖕᓂᐊᕐᒃᑐᑦ ᒪᓕᒐᓕᒎᖓᔪᓂᒃ 
ᖃᐅᔨᓴᐃᓂᕐᖕᒥᒃ ᐋᕿᒋᐊᕈᖕᓇᕐᒃᑐᓂᒃ ᑭᒡᓕᖃᕈᖕᓇᕐᖕᒪᖔᑦ ᐱᔪᖕᓇᐅᑎᖃᕐᖕᓂᕐᖕᒧᑦ ᐃᓱᒪᕐᒃᓱᕐᓗᓂ 
ᐅᖃᕈᖕᓇᕐᖕᓂᕐᖕᒥᒃ ᑕᐃᒪᓐᓇᐃᑦᑐᖕᓇᕐᒃᑎᑕᐅᔪᕐᒃ ᒪᓕᒃᖢᒍ ᐃᓚᒋᔭᐅᔪᕐᒃ 2(b) ᑲᓇᑕᒥᑦ ᓇᓗᓇᐃᕐᒃᑕᐅᓯᒪᔪᑦ 
ᐱᔪᖕᓇᐅᑏᑦ ᐊᒪᓗ ᐃᓱᒪᕐᒃᓱᕈᖕᓇᕐᖕᓃᑦ ᐃᓗᐊᓂᑦ. ᐊᓯᐊᒍᑦ ᐅᖃᕐᓗᒍ, ᐋᕿᒋᐊᕈᖕᓇᕐᒃᑑᔭᕆᐊᖃᕐᒃᑐᑦ ᒪᓕᒡᓗᒍ 
ᐃᓚᒋᔭᐅᔪᕐᒃ 1 ᓇᓗᓇᐃᕐᒃᑕᐅᓯᒪᔪᒥᑦ ᐃᖢᐊᕐᒃᑐᒥᑦ ᑭᒡᓕᖃᕐᖕᓂᐅᓗᓂ ᑎᑎᕋᖅᑕᐅᓯᒪᓂᖓᑐᑦ ᒪᓕᒐᑎᒍᑦ 
ᑕᑯᒃᓴᐅᔪᒥᒃ ᐋᕿᒋᐊᕐᖕᓂᐅᔪᖕᓇᕐᓗᓂ ᐃᓱᒪᕐᒃᓱᕐᒃᑐᓂᕐᖕᒥᐅᑕᐅᑉᓗᓂ.  ᒪᓕᒐᒥᒃ ᐱᔾᔪᑎᓕᒃ ᐅᖃᐅᓯᐅᔪᒥᑦ 
ᑕᐅᑐᒐᖃᖃᑦᑕᕐᒃᓯᒪᔪᕐᒃ ᑭᒡᓕᒋᔭᐅᔪᓂᒃ ᖃᓄᑎᒋ ᐊᖏᑎᒋᔪᒥᒃ ᑮᓇᐅᔭᓂᒃ ᐊᑐᕈᖕᓇᕐᖕᓂᕐᒃ ᐊᓯᖏᑦ ᐊᒪᓗ 
ᐊᔪᕈᑕᐅᔪᑦ ᐋᕿᒋᐊᕈᖕᓇᕐᓗᑎᒃ ᒪᓕᒃᖢᒍ ᐃᓚᒋᔭᐅᔪᕐᒃ 1 ᓇᓗᓇᐃᕐᒃᑕᐅᓯᒪᔪᒥᑦ. ᐅᔾᔨᕐᖕᓇᓗᐊᕐᒃᓯᒪᔪᕐᒃ 
ᐱᔾᔪᑕᐅᔪᕐᒃ ᕼᐋᐳᓗ ᑲᓇᑕᓗ (ᒪᓕᒐᓕᕆᔨ) ᐃᖃᕐᒃᑐᐃᕕᑎᒍᑦ ᐱᓕᕆᔾᔪᑎᖕᒪᑎᒃ, [2004] 1 S.C.R. 827, 
2004 SCC 33, ᑲᓇᑕᒥᑦ ᐃᖃᕐᒃᑐᐃᕕᒡᔪᐊᕐᒃ ᓄᖃᖓᑎᑦᑎᓚᐅᕐᖕᒪᑦ ᐊᔪᕐᖕᓇᕐᒃᑎᑦᑎᓂᐅᔪᓂᒃ ᐊᓯᖏᓐᓂᒃ 
ᑕᑯᔭᐅᔪᒃᓴᐅᑎᒋᔭᐅᔪᓂᒃ ᑲᓇᑕᒥᑦ ᓂᕈᐊᕐᒃᑐᓕᕆᓂᕐᖕᒧᑦ ᐱᖁᔭᖏᓐᓃᑐᓂᒃ.

ᐃᖃᕐᒃᑐᐃᓂᓗᒃᑖᖃᔭᕐᒃ ᐃᒪᓐᓇᐃᓚᐅᕐᒃᑐᕐᒃ: ᐃᖢᐃᓗᑕᕐᒃ ᑲᓇᑕᒥᑦ ᒪᓕᒐᓕᐅᕐᕕᐅᑉ ᑲᒪᒋᔪᒪᔭᖓ 
ᐱᔾᔪᑎᖃᕐᒃᑐᖅ ᓂᕈᐊᕐᒃᑎᑦᑎᓂᕐᖕᒥᑦ ᐊᔾᔨᒌᖏᑎᑦᑎᓂᐅᔪᖅ. ᖃᓄᑎᒋ ᐊᖏᓂᕆᔭᖓ ᐃᖢᐃᓗᑕᐅᑉ ᖃᐅᔨᓂᕐᒃ 
ᐊᔪᕐᖕᓇᕐᒃᑐᖃᐅᖅᑎᓪᓗᒍ, ᐃᖢᐊᖅᓯᒋᐊᕐᒃᑎᑦᑎᓂᕐᖕᒧᑦ ᖃᐅᔨᓴᐃᓂᐅᑎᓪᓗᒍ ᓇᓗᓇᙱᑦᑐᒥᒃ ᐃᓱᒫᓘᑕᐅᔪᕐᒃ 
ᐱᑕᖃᙱᓐᓂᐅᔪᕐᒃ ᐊᓯᖏᓐᓂᒃ ᓂᕈᐊᕐᒃᑎᑦᑎᓂᕐᖕᒧᑦ ᑕᑯᔭᒃᓴᐅᑎᓄᑦ ᑭᒡᓕᒋᔭᐅᔪᑦ ᐱᑕᖃᖅᑎᑦᑎᓂᐊᕐᒃᑐᕐᒃ 
ᓂᕈᐊᕐᒃᑎᑦᑎᓂᕐᖕᒧᑦ ᐊᔾᔨᒌᒃᑎᑦᑎᓂᕐᒃᑕᖃᙱᑦᑐᒥᒃ ᓇᓗᓇᙱᑦᑐᕐᒃ. ᐊᒪᓗᑲᓐᓂᕐᒃ, ᐃᒡᓗᒌᖕᓂᕐᒃ ᐱᔾᔪᑎᒋᑉᓗᒍ, 
ᐃᓱᒪᒃᓴᖅᓯᐅᕈᑕᐅᔪᒧᑦ ᐱᔾᔪᑕᐅᔪᑦ ᐃᑲᔪᕐᒃᑐᐃᓂᖃᕐᒃᑐᕐᒃ ᐃᒃᐱᒍᓱᑦᑎᐊᕐᖕᓂᕐᖕᒥᒃ ᑲᓇᑕᐅᑉ ᒪᓕᒐᓕᐅᕐᕕᖓ 
ᖃᐅᔨᔪᒪᓂᖓᓂᒃ ᑭᒡᓕᒋᔭᐅᔪᑦ ᑕᑯᒃᓴᐅᔪᒥᒃ ᐋᕿᒋᐊᕐᖕᓂᖃᕐᖕᒪᖔᑦ ᐃᓱᒪᕐᒃᓱᕐᒃᑐᓂᕐᖕᒥᐅᑕᐅᑉᓗᓂ. 
ᒪᓕᒐᓕᕆᔨᐅᑉᓗᓂ ᐅᖃᕈᒪᓂᕐᖕᒥᒃ ᐱᔪᖕᓇᐅᑎᖓᑦ ᐊᒃᑐᐊᑦᑎᐊᕐᖕᒪᑦ ᑕᐃᒪᓐᓇᐃᑦᑕᕆᐊᖃᕐᖕᓂᖓᓄᑦ 
ᐃᓱᒪᕐᒃᓱᕐᓗᓂ ᐅᖃᕈᖕᓇᕐᖕᓂᕐᖕᒥᑦ ᐊᖏᔪᒥᒃ ᐱᖁᔭᑎᒍᑦ ᒥᐊᓂᕆᔭᐅᖕᒪᑦ, ᑭᓯᐊᓂ ᓱᓕ ᒪᓕᒐᓕᕆᔨᓄᑦ 
ᑕᑯᔭᒃᓴᐅᑎᓕᕆᓂᖅ ᐊᐅᓚᑦᑎᑐᐃᓐᓇᕆᐊᖃᕐᖕᒪᑦ ᑎᓕᐅᕆᓗᓂᓘᓃᑦ ᓂᕈᐊᕐᒃᑎᒥᒃ. ᑲᓇᑕᒥᑦ ᒪᓕᒐᓕᐅᕐᕕᒃ 
ᐃᒡᓗᒌᓕᕐᒃᑎᑦᑎᔭᕆᐊᖃᓚᐅᕐᒃᑐᕐᒃ ᐱᔪᖕᓇᐅᑎᐅᔪᓂᒃ ᐊᒪᓗ ᐃᓱᒪᖅᓲᑕᐅᔪᓂᒃ ᐃᓚᐅᔪᓗᒃᑖᓄᑦ 
ᓂᕈᐊᕐᒃᑎᑦᑎᕙᓪᓕᐊᓂᐅᔪᒥᒃ. ᐊᔪᕐᖕᓇᕈᑎᑕᖃᕐᖕᓂᐅᔪᑦ ᐲᕐᖕᓂᐊᕐᓗᒍ ᐃᒡᓗᒌᖕᓂᐅᔪᖅ ᓇᓗᓇᙱᑦᑐᑦ 
ᐊᒪᓗ, ᖃᐅᔨᒪᑉᓗᒍ ᐱᔪᖕᓇᐅᑎᖓ ᑲᓇᑕᐅᑉ ᒪᓕᒐᓕᐅᕐᕕᖓᑦᑕ ᓂᕈᐊᕐᖕᓂᕐᖕᒥᒃ ᓂᕈᐊᕐᒃᑎᑦᑎᓂᕐᖕᒧᑦ 
ᐊᑐᕐᒃᑕᐅᓂᐊᕐᒃᑐᒥᒃ ᐊᒪᓗ ᐊᔾᔨᒌᖏᓐᓂᐊᕐᔾᔫᔪᑦ ᐃᓕᖁᓯᐅᔪᓂᒃ ᐊᑐᓕᕐᒃᑎᓐᓂᐊᕐᓗᒍ ᑖᒻᓇ ᐊᑐᕐᒃᑕᐅᓇᔭᕐᒃᑐᕐᒃ, 
ᐃᖃᕐᒃᑐᐃᕕᒃ ᑎᑭᐅᑎᔭᕆᐊᖃᕐᒃᑐᕐᒃ ᐋᕿᒋᐊᕐᒃᓯᓂᕐᖕᒧᑦ ᖃᐅᔨᓴᐃᓂᐅᔪᒥᒃ ᐃᒃᐱᒍᓱᑦᑎᐊᕐᓗᓂ.

ᐱᔾᔪᑎᒋᑉᓗᒋᑦ ᑭᒡᓕᖃᕐᖕᓂᖅ ᓄᓇᖃᙱᑦᑐᓄᑦ ᐱᔫᒥᓵᕆᓂᕐᖕᒧᑦ, ᐳᕆᑎᔅ ᑲᓚᒻᐱᐊ ᐊᒪᓗ ᐃᐊᐴᑕ 
ᐊᔪᕐᒃᑎᑦᑎᔪᑦ ᓂᕈᐊᕐᒃᑎᑦᑎᓂᕐᖕᒥᑦ ᑕᑯᔭᐅᔪᒃᓴᐅᑎᖏᓐᓂᒃ ᓄᓇᖃᙱᑦᑐᓄᑦ ᐊᒪᓗ ᐃᓚᐅᓕᕐᖕᓂᕐᖕᒧᑦ 
ᐊᑎᓕᐅᕆᓂᕐᖕᒧᑦ ᐊᑐᖃᑦᑕᕐᓗᑎᒃ ᐊᔪᖅᑎᑦᑎᓂᖅ ᓴᖏᓂᕐᒃᓴᐅᓂᐊᕐᖕᒪᑦ. ᐃᓚᐅᓕᕐᖕᓂᕐᖕᒧᑦ ᐊᑎᓕᐅᕆᓂᕐᖕᒥᒃ 
ᐱᖁᔨᔪᖃᙱᑦᑐᕐᒃ ᑕᒡᕙᓂ ᐅᓂᑉᑳᒥᑦ. ᓴᔅᑳᑐᐋᓐ ᐊᔪᖅᑎᑦᑎᔪᕐᒃ ᑐᓂᕐᕈᓯᖃᕐᖕᓂᕐᖕᒥᒃ ᓄᓇᖃᙱᑦᑐᓂᒃ 
ᐃᓄᖕᓂᑦ ᐊᒪᓗ ᑲᑐᔾᔨᖃᑎᒌᓂᑦ.

ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦ ᑐᓂᔭᖏᑦ ᑖᑉᑯᐊ ᐋᕿᒋᐊᕐᒃᓯᔾᔪᑏᑦ ᐅᖃᖃᑎᒌᒍᑕᐅᓂᐊᕐᖕᒪᑦ 
ᓄᓇᕗᒥᐅᓄᑦ ᐊᑐᕐᒃᑕᐅᔭᕆᐊᖃᕐᖕᒪᖔᑖ ᐊᒪᓗ ᐋᕿᒋᐊᕈᖕᓇᕐᖕᒪᖔᑖ ᓂᕈᐊᕐᒃᑎᑦᑎᓂᐅᔪᑦ ᓄᓇᕗᒻᒥ 
ᐊᔾᔨᒌᒃᑎᑦᑎᓂᖅᑕᖃᖁᒧᑦ..



ᐅᓂᑉᑳᖓ ᓂᕈᐊᖅᑐᓕᕆᔨᒃᑯᑦ ᐊᖓ(ᖄᖓᑦᑕ17

ᓄᑖᕐᒃ ᐅᖃᐅᓯᐅᓕᖁᔭᐅᔪᕐᒃ:    

      ᐱᔫᒥᓵᕆᓂᕐᒃ ᓂᕈᐊᕐᒃᑎᑦᑎᓂᕐᖕᒥᑦ

ᐱᔪᖕᓇᕐᒃᑎᑕᐅᔪᕐᒃ ᐱᔫᒥᓵᕆᓂᕐᖕᒥᒃ
13.1  (1) ᐃᓄᖕᒥᑦ ᐱᑎᑦᑎᔪᕐᖕᒥᒡᓘᓃᑦ, ᐅᑯᐊᖑᖏᑐᐊᕐᒃᐸᑕ ᐃᓄᐃᑦ ᐱᑎᑦᑎᔪᓪᓘᓃᑦ, ᐱᔫᒥᓵᕆᓂᐊᖏᓚᑦ 
ᓂᕈᐊᕐᒃᑎᑦᑎᓂᐅᔪᒥᑦ;
    a)  ᐃᓄᒃ ᓄᓇᖃᕐᒃᑐᕐᒃ ᓄᓇᕗᒻᒥᑦ; 
    (b) ᑯᐊᐳᕇᓴᐅᔪᕐᒃ ᓄᓇᕗᒻᒥ ᑯᐊᐳᕇᓴᙳᕐᒃᑎᑕᐅᑉᓗᓂ;
    (c) ᑲᑐᔾᔨᖃᑎᒌᑦ ᐱᙳᕐᒃᑎᑕᐅᔪᑦ ᒪᓕᒃᖢᒋᑦ ᑲᑐᔾᔨᖃᑎᒌᑦ ᐱᔾᔪᑎᒋᑉᓗᒋᑦ ᐱᖁᔭᕐᒃ;
    (d) ᑯᐊᐸᖕᒧᑦ ᑲᑐᔾᔨᖃᑎᒌᑦ ᐃᓕᑕᕆᔭᐅᓯᒪᔪᕐᒃ ᒪᓕᒃᖢᒋᑦ ᑯᐊᐸᒃᑯᓐᓄᑦ ᑲᑐᔾᔨᖃᑎᒌᓄᑦ  
     ᐱᖁᔭᑎᒍᑦ;
    (e) ᐅᑭᐅᕐᒃᑕᕐᒃᑐᒥᑦ ᐊᕕᒃᑐᕐᒃᓯᒪᔪᓄᑦ ᑯᐊᐳᕇᓴᐅᔪᕐᒃ ᐃᓕᑕᕆᔭᐅᓯᒪᑉᓗᑎᒃ ᒪᓕᒃᖢᒋᑦ  
     ᐱᔅᓂᓯᓄᑦ ᑯᐊᐱᕆᓴᐃᑦ ᒥᒃᓵᓄᑦ ᐱᖁᔭᓂᑦ;
    (f) ᐱᓕᕆᔨᓄᑦ ᔫᓂᐊᓐᖑᔪᑦ ᑭᒡᒐᕐᒃᑐᐃᑉᓗᑎᒃ ᐱᓕᕆᔨᒋᔭᐅᔪᓄᑦ ᓄᓇᕗᒻᒥᑦ   
     ᐱᓕᕆᐊᖃᕐᒃᑐᓄᑦ.

ᐱᓕᕆᕝᕕᖕᒥᑦ ᖃᓄᐃᓕᐅᕆᐊᖃᙱᓐᓂᕐᒃ
  (2) ᐃᓄᖕᒥᑦ ᐃᒪᓐᓇᐃᑐᖃᔾᔮᖏᓚᕐᒃ, ᐱᓕᕆᕝᕕᖓᓂᑦ, ᐱᑎᑦᑎᓗᓂ ᑎᓕᐅᕆᓗᓂᓘᓃᑦ 
ᐱᓕᕆᔨᒋᔭᐅᔪᒥᑦ, ᐱᓕᕆᔨᐅᔪᒥᑦ, ᐃᓄᖕᒥᒡᓘᓃᑦ ᐃᓱᒪᑕᐅᕕᒋᔭᖓᓄᑦ ᐊᐅᓚᑕᖓᓄᓪᓘᓃᑦ ᐱᔫᒥᓵᕆᑎᓐᓂᕐᖕᒥᒃ 
ᓂᕈᐊᕐᒃᑎᑦᑎᓂᐅᔪᒥᑦ, ᑭᓯᐊᓂ ᐱᔫᒥᓵᕆᓂᕐᖕᒥᑦ ᐱᓕᕆᐊᖃᕐᒃᐸᑦ ᐱᓕᕆᔨᒋᔭᐅᔪᕐᒃ, ᐱᓕᕆᔨᐅᔪᕐᒃ ᐃᓄᒡᓘᓃᑦ.

ᐊᔪᕐᒃᑎᑕᐅᓂᕐᒃ
  (3) ᐃᓚᒋᔭᐅᑲᓐᓂᕐᒃᑐᕐᒃ (1)ᖑᒐᓗᐊᕐᒃᑎᓪᓗᒍ, ᓂᕈᐊᕐᒃᑎᑦᑎᓂᕐᖕᒧᑦ ᐱᓕᕆᔨᐅᔪᒥᑦ ᓄᓇᕗᒻᒥ 
ᓂᕈᐊᕐᒃᑐᓕᕆᓂᕐᖕᒧᑦ ᐱᓕᕆᔨᐅᔪᒥᒡᓘᓃᑦ ᐱᔫᒥᓵᕆᔪᖃᔾᔮᖏᓚᕐᒃ ᓂᕈᐊᕐᒃᑎᑦᑎᓂᐅᔪᒥᑦ.

ᐱᖁᔭᒥᒃ ᓯᖁᒥᑦᑎᓂᕐᒃ ᐱᔫᒥᓵᕆᓂᕐᒃ
249.1  (1) ᑭᓇᑐᐃᓇᕐᒃ ᐃᓄᒃ ᐱᔫᒥᓵᕆᔪᕐᒃ ᓂᕈᐊᕐᒃᑎᑦᑎᓂᐅᔪᒥᑦ ᒪᓕᙱᖢᒍ ᐃᓚᒋᔭᐅᔪᕐᒃ 13.1ᒥᒃ 
ᐸᓯᔭᒃᓴᐅᔪᕐᒃ ᐱᕋᔭᖕᓂᕐᖕᒧᑦ. 

7. ᑐᓂᕐᕈᓯᐊᑦ ᓄᓇᓕᖕᒥᐅᖑᖏᑦᑐᓂᒃ

ᐱᖁᔭᕐᒃ ᐊᔪᕐᒃᑎᑦᑎᔪᕐᒃ ᑐᓂᕐᕈᓯᖃᕈᖕᓇᕐᖕᓂᖏᓐᓄᑦ ᐃᓄᐃᑦ ᓄᓇᕗᒻᒥᐅᑕᐅᖏᑦᑐᓂᒃ ᐊᒪᓗ 
ᑯᐊᐳᕇᓴᓂᑦ ᓄᓇᕗᒻᒥ ᐊᐅᓛᖏᑦᑐᓂᒃ. ᑭᒡᓕᒋᔭᐅᖁᔭᐅᔪᑦ ᐃᓱᒪᒋᑉᓗᒋᑦ ᐱᔫᒥᓵᕆᓂᕐᖕᒧᑦ 
ᐅᖃᐅᓯᐅᓂᐊᖅᑎᓪᓗᒋᑦ ᐅᓂᑉᑳᒦᑐᑦ, ᒪᓕᒐᐃᑦ ᐱᔾᔪᑎᖃᕐᒃᑐᑦ ᑭᓇ ᑐᓂᕐᕈᑎᖃᕈᖕᓇᕐᖕᓂᖓᓄᑦ ᓂᕈᐊᒐᒃᓴᒧᑦ 
ᐃᓱᒪᒃᓴᕐᒃᓯᐅᕈᑎᒋᔭᐅᔭᕆᐊᖃᕐᒃᑐᕐᒃᑕᐅᕐᒃ. 

ᐱᔅᓂᓯᐅᑉᓗᓂ ᑯᐊᐳᕇᓴᐅᔪᕐᒃ ᑯᐊᐳᕇᓴᙳᕐᒃᑎᑕᐅᓯᒪᙱᑦᑐᕐᒃ ᐱᔅᓂᓯᓄᑦ ᑯᐊᐳᕇᓴᐅᔪᓄᑦ ᐱᖁᔭᑎᒍᑦ 
ᐃᓚᐅᓕᕆᐊᖃᕋᓗᐊᕐᒃᑐᕐᒃ ᓄᓇᐅᑉ ᐊᓯᐊᓂᑦ ᑯᐊᐳᕇᓴᐅᓗᓂ ᒪᓕᒃᖢᒋᑦ  ᐱᔅᓂᓯᓄᑦ ᑯᐊᐳᕇᓴᐅᔪᓄᑦ 
ᐱᖁᔭᖏᑦ.  ᐃᓚᐅᓕᙱᑉᐸᑦ ᑖᑉᑯᓅᓇ ᐱᖁᔭᑎᒍᑦ ᖃᓄᐃᒋᔭᐅᖏᖢᓂ, ᑭᓯᐊᓂ ᑐᓂᕐᕈᓯᖃᕐᒃᑎᑕᐅᓂᕐᒃ 
ᐊᔪᕐᒃᑎᑕᐅᖏᖢᑎᒃ ᓄᓇᕗᒻᒥ ᓂᕈᐊᕐᒃᑐᓕᕆᓂᕐᖕᒧᑦ ᐱᖁᔭᖏᑎᒍᑦ.  ᐃᓚᐅᓕᖃᑕᐅᖏᑦᑐᑦ ᓄᓇᐅᑉ 
ᐊᓯᐊᓂᑦ ᑯᐊᐳᕇᓴᐅᓗᑎᒃ ᑲᔪᓯᓂᖃᕆᐊᖃᕐᒃᐸᑦ ᑐᓂᕐᕈᓯᖃᕈᖕᓇᕐᖕᓂᖏᓐᓄᑦ? ᐊᒪᓗ, ᒫᓐᓇᐅᔪᕐᒃ 
ᒪᓕᒐᕐᒃ ᑭᒡᓕᖃᕐᒃᑎᑦᑎᕙᑦ ᑐᓂᕐᕈᑕᐅᔪᓂᒃ ᑲᑐᔾᔨᖃᑎᒌᖑᔪᓂᑦ ᐱᔅᓯᓂᖃᕐᒃᑐᓂᒃ ᓄᓇᕗᒻᒥᑦ, ᓲᕐᓗ 
ᑲᑐᔾᔨᖃᑎᒌᑦ, ᑯᐊᐸᐅᔪᑦ ᐊᒪᓗ ᓴᓇᑐᓂᖃᕐᒃᑐᓄᑦ ᔫᓂᐊᓐᖑᔪᓄᑦ? ᐄᖑᒃᐸᑦ, ᐊᔪᖏᑎᑕᐅᔭᕆᖃᕐᒃᐸᑦ 
ᑐᓂᕐᕈᑎᖃᕈᖕᓇᕐᖕᓂᕐᖕᒥᒃ ᐋᒃᑲᓘᕝᕙ?

ᐊᕐᕕᓂᓖᑦ ᐊᓯᖏᑦ - ᑲᓇᑕ, ᑯᐸᐃᒃ, ᒫᓂᑑᐸ, ᓴᔅᑳᑐᐊᓐ, ᐃᐊᐴᑕ ᐊᒪᓗ ᓄᓇᑦᑎᐊᕐᖕᒥᐅᑦ − ᐊᔪᕐᒃᑎᑦᑎᖕᒪᑕ 
ᐊᓯᖏᓐᓂᑦ. ᑲᓇᑕᒥᑦ, ᑯᐸᐃᒃᒥᑦ, ᓅᕙ ᔅᑰᓴᒥᑦ ᐊᒪᓗ ᒫᓂᑑᐸᒥᑦ ᐊᔪᕐᒃᑎᑦᑎᒋᑉᓗᑎᒃ ᑯᐊᐳᕇᓴᐅᔪᒥᑦ ᐅᕙᓘᓃᑦ 
ᓴᓇᑐᓂᖃᕐᒃᑐᓄᑦ ᔫᓂᐊᓐᖑᔪᓂᑦ, ᑐᓂᕐᕈᑕᐅᔪᑦ ᓂᕈᐊᕐᒃᑎᒥᑐᐃᓇᕐᒃ (ᑯᐸᐃᖕᒥᑦ) ᐅᕙᓘᓃᑦ ᐃᓄᖕᒥᑦ (ᑲᓇᑕᒥᑦ, 
ᓅᕙ ᔅᑰᓴᒥᑦ ᐊᒪᓗ ᒫᓂᑑᐸᒥᑦ) ᐱᔪᖕᓇᕐᒃᑎᑕᐅᑉᓗᑎᒃ.  ᑯᐸᐃᖕᒥᑦ, ᑕᐃᒪᙵᑦ 2011ᒥᑦ, ᑐᓂᕐᕈᑕᐅᔪᑦ 
ᑐᓂᔭᐅᖃᑦᑕᕐᒃᑐᑦ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᓐᓄᑦ, ᑐᓂᔾᔪᑎᒋᓕᕐᒃᖢᓂᒋᓪᓗ ᓂᕈᐊᕐᒃᑐᓕᕆᔨᐅᑉ 
ᐊᖓᔪᕐᑳᖓᑦᑕ ᑐᓂᔭᕆᐊᖃᕐᒃᑕᒥᓄᑦ ᖃᐅᔨᓵᓂᒃᑳᖓᒋᑦ ᑐᓂᕐᕈᑕᐅᔪᑦ ᒪᓕᒃᑲᓗᐊᕐᖕᒪᖔᑖ ᒪᓕᒐᓂᒃ.

ᐊᕕᒃᑐᕐᒃᓯᒪᔪᖃᙱᑎᓪᓗᒋᓪᓕ ᒪᓕᒐᓕᐅᕐᒃᑎᓂᒃ ᑲᑎᕐᖕᒪᐅᕐᒃᑐᓂᒃ ᐊᒪᓗ ᐱᕝᕕᒃᓴᖃᓗᐊᕌᓗᖏᑎᓪᓗᒋᑦ 
ᓂᕈᐊᒐᒃᓴᐅᔪᑦ, ᑐᓂᕐᕈᑕᐅᔪᑦ ᐃᓄᖕᓂᑦ ᐊᒪᓗ ᐊᓯᖏᓐᓂᒃ ᓄᓇᕗᒻᒥᑦ ᐊᔪᕈᑎᖃᓗᐊᖁᙱᓪᖢᒋᓪᓕ 
ᐃᒪᓐᓈᕐᒃᑑᑕᐅᒐᓗᐊᕐᒃᑐᑦ.  ᑕᐃᑯᐊᑕᐃᓐᓇᐃᑦ ᐱᔪᖕᓇᕐᒃᑎᑕᐅᔪᑦ ᐱᔫᒥᓵᕆᓂᕐᖕᒥᒃ 
ᐱᔪᖕᓇᕐᒃᑎᑕᐅᔭᕆᐊᖃᕐᒃᑑᒐᓗᐊᑦ ᑐᓂᕐᕈᑎᖃᕐᖕᓂᕐᖕᒥᒃ, ᒪᕐᕉᖕᓂᒃ ᐊᑐᙱᑦᑐᖃᕐᓗᓂ.  ᓯᕗᓪᓕᕐᒃ 
ᐊᑐᙱᑦᑕᕆᐊᓕᒃ ᐃᓚᐅᖃᑕᐅᓯᒪᔪᑦ ᑲᑐᔾᔨᖃᑎᒌᖑᓂᕐᖕᒧᑦ ᐱᔪᖕᓇᕐᒃᑎᑕᐅᖏᓪᓗᑎᒃ ᐊᑐᕈᖕᓇᕐᖕᓂᖏᓐᓂᒃ 
ᑮᓇᐅᔭᕐᖕᒥᖕᓂᒃ ᑐᓂᕐᕈᑕᐅᔪᑎᑐᑦ. ᑐᒡᓕᖓ ᐊᑐᖏᑦᑕᕆᐊᓕᒃ ᑯᐊᐳᕇᓴᐅᔪᑦ ᐱᔅᓂᓯᖃᕐᒃᑐᑦ ᓄᓇᕗᒻᒥᑦ 
ᒪᓕᒐᓕᕆᔨᒃᑯᓐᓂᑦ ᐱᓚᐅᖄᕐᓗᑎᒃ ᐱᔪᖕᓇᕐᒃᑎᑕᐅᓂᕐᖕᒥᒃ ᐱᔅᓂᓯᒋᔭᑎᒃ ᑲᔪᓯᑎᓐᓂᕐᖕᒥᒃ., ᓲᓗ 
ᐃᓚᐅᓕᖃᑕᐅᓗᑎᒃ ᐱᔭᕆᐊᖃᕐᒃᑎᑕᐅᔭᕌᖓᑕ ᒪᓕᒃᖢᒋᑦ ᐱᔅᓂᓯᓄᑦ ᑯᐊᐳᕇᓴᐅᔪᓄᑦ ᐱᖁᔭᖏᑦ.

ᓄᑖᕐᒃ ᐅᖃᐅᓯᐅᓕᖁᔭᐅᔪᕐᒃ:

ᑐᓂᕐᕈᑏᑦ ᐊᔪᕐᒃᑎᑕᐅᔪᑦ

168.  (3) ᑭᓇᑐᐃᓇᕐᒃ ᐃᓄᒃ ᐅᑯᐊᖑᖏᑐᐊᕐᒃᐸᑕ ᐊᑖᓃᑐᑦ ᑐᓂᕐᕈᑎᖃᕐᖕᓂᕐᒃ ᓂᕈᐊᒐᒃᓴᒧᑦ ᐊᔪᕐᒃᑐᑦ:
    (a)  ᐃᓄᒃ ᓄᓇᕗᒻᒥᐅᑕᕐᒃ;
    (b) ᑯᐊᐳᕇᓴᐅᔪᕐᒃ ᑯᐊᐳᕇᓴᙳᕐᒃᖢᓂ ᓄᓇᕗᒻᒥᑦ;;
    (c) ᑲᑐᔾᔨᖃᑎᒌᖑᔪᕐᒃ ᑲᑐᔾᔨᖃᑎᒌᙳᕐᒃᑐᕐᒃ ᒪᓕᒃᖢᒋᑦ ᑲᑎᔾᔨᖃᑎᒌᓄᑦ ᐱᖁᔭᑎᒍᑦ,   
     ᑭᓯᐊᓂ ᐃᓚᐅᓕᖃᑕᐅᓯᒪᒃᐸᑦ ᑐᓂᐅᖃᐃᔨᐅᓂᕐᖕᒧᑦ ᑖᒃᓰᔭᐃᔭᕐᖕᓂᕐᒃ ᐱᔾᔪᑎᒋᑉᓗᒍ;
    (d) ᑯᐊᐸᐅᑉᓗᑎᒃ ᑲᑐᔾᔨᖃᑎᒌᑦ ᐃᓚᐅᓕᕐᒃᓯᒪᔪᑦ ᑯᐊᐸᓄᑦ ᑲᑎᔾᔨᖃᑎᒌᓄᑦ   
     ᐱᖁᔭᖏᑦᑎᒍᑦ;
    (e) ᓄᓇᐅᑉ ᐊᓯᐊᓂᑦ ᑯᐊᐳᕇᓴᐅᔪᕐᒃ ᐃᓚᐅᓕᖃᑕᐅᓯᒪᔪᕐᒃ ᒪᓕᒃᖢᒋᑦ ᐱᔅᓂᓯᓄᑦ   
     ᑯᐊᐳᕇᓴᐅᔪᓄᑦ ᐱᖁᔭᖏᑦ;
    (f) ᓴᓇᑐᓂᖃᕐᒃᑐᓄᑦ ᔫᓂᐊᓐᖑᔪᑦ ᑭᒡᒐᕐᒃᑐᐃᑉᓗᓂ ᐱᓕᕆᔨᐅᔪᓂᒃ ᐱᓕᕆᔪᓄᑦ   
     ᓄᓇᕗᒻᒥᑦ.



ᐅᓂᑉᑳᖓ ᓂᕈᐊᖅᑐᓕᕆᔨᒃᑯᑦ ᐊᖓ(ᖄᖓᑦᑕ19

ᑐᓂᕐᕈᑏᑦ ᐊᔪᕐᒃᑎᑕᐅᔪᑦ

173.  ᓂᕈᐊᒐᒃᓴᒧᑦ ᑮᓇᐅᔭᓕᕆᔨᐅᔪᒥᒃ ᖃᐅᔨᒪᓗᓂ ᑐᓂᕐᕈᓯᐊᓂᒃ ᐱᔾᔮᖏᓚᕐᒃ ᑭᓇᑐᐃᓇᒥᒃ ᐃᓄᖕᒥᑦ 
ᐅᕙᓘᓃᑦ ᐊᓯᖏᓐᓂᒃ ᐱᔪᖕᓇᕐᒃᑎᑕᐅᓯᒪᙱᑦᑐᒥᒃ ᒪᓕᒃᖢᒍ ᐃᓚᒋᔭᐅᑲᓐᓂᕐᒃ 168(3).

ᒪᓕᒐᓂᒃ ᓯᖁᒥᑦᑐᔪᑦ ᑐᓂᕈᓯᐊᑦ
267.  (1) ᑭᓇᑐᐃᓇᕐᒃ ᐃᓄᒃ ᑐᓂᕐᕈᑎᖃᕐᒃᑐᕐᒃ ᒪᓕᙱᓪᖢᒍ ᐃᓚᒋᔭᐅᔪᕐᒃ 168 ᐸᓯᔭᒃᓴᐅᔪᕐᒃ ᐱᕋᔭᖕᓂᕐᖕᒧᑦ. 

ᐱᕋᔭᖕᓂᕐᒃ
  (3) ᑮᓇᐅᔭᓕᕆᔨ ᐸᓯᔭᒃᓴᐅᔪᕐᒃ ᐱᕋᔭᖕᓂᕐᖕᒧᑦ ᐃᒪᓐᓇᐃᐸᑦ
    (a.1) ᑐᓂᕐᕈᓯᐊᓂᒃ ᐱᒍᓂ ᒪᓕᙱᓪᖢᒍ ᐃᓚᒋᔭᐅᔪᑦ 168, 171 ᐅᕙᓘᓃᑦ 173;





kNK5 moZos3=x
Nunavut Maligaliurvia 

Legislative Assembly of Nunavut

Assemblée législative du Nunavut

ᓂᕈᐊᕍᑴᑐᓕᕆᔨᑴᑯᑦ ᐊᖓᔪᕍᑲᖓᑦᑕ ᑎᑎᕋᕍᕎᖓᑦ

]rNs/6]gtui3k5 NlNwDt5 ]`]m5y #!, 2012j5 r[oc34Li

ᐋᕿᑵᐊᕍᑴᑕᐅᔪᕍᑴ

ᑮᓇᐅᔭᓂᒃ ᐊᑐᕐᖕᓂᑯᓄᑦ 2011-12

ᓇᐃᓈᕐᒃᓯᒪᔪᑗ ]rNs/6]gt4n5 xg6ymJ5 xux4f5

Budget Spent Balance

ᐌᓕᕆᔨᐅᖏᓐᓇᕍᑴᑐᑦ ᑮᓇᐅᔭᓕᐊᖏᑦ 389,000.00              546,520.00              (157,520.00)             

ᐌᓕᕆᓚᐅᐌᓪᓚᑴᑐᑦ ᑮᓇᐅᔭᓕᐊᖏᑦ 25,000.00                19,971.00                5,029.00                  

ᑲᑎᖢᒋᑗ 414,000.00              566,491.00              (152,491.00)             

ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯ

ᐃᖏᕍᕋᔭᖕᓂᕍᖕᒧᑦ 80,000.00                50,005.00                29,995.00                

ᐊᑐᕍᑴᑕᐅᕙᑴᑐᓄᑦ ᐌᖁᑎᓄᓪᓗ 50,000.00                38,019.00                11,981.00                

ᓂᐅᕎᐊᖑᓯᒪᔪᑦ ᐌᔨᑦᑎᕋᐅᑏᑦ 80,000.00                70,225.00                9,775.00                  

ᑳᓐᑐᕌᑴᓄᑦ ᐌᔨᑦᑎᕋᐅᑏᑦ 300,000.00              144,784.00              155,216.00              

ᐊᑭᓕᐅᑏᑦ 40,000.00                974.00                     39,026.00                

ᐊᓯᖏᑦ ᐊᑐᕍᖕᓂᑯᐃᑦ -                           26,028.00                (26,028.00)               

ᐌᖁᑎᖁᑎᑵᔭᐅᔪᑦ 1,103.00                  (1,103.00)                 

ᖃᕆᑕᐅᔭᐃᑦ ᐌᖁᑏᓗ ᖃᕆᑕᐅᔭᓄᑦ -                           6,993.00                  (6,993.00)                 

ᑲᑎᖢᒋᑗ 550,000.00              338,131.00              211,869.00              

ᑘᒡᓕᒋᔭᐅᔪᓄᑗ ᑲᑎᒪᔩᑗ

ᐌᓕᕆᓚᐅᐌᓪᓚᑴᑐᑦ ᑮᓇᐅᔭᓕᐊᖏᑦ -                           29,098.00                (29,098.00)               

ᐃᖏᕍᕋᔭᖕᓃᑦ -                           7,314.00                  (7,314.00)                 

ᐊᑐᕍᑴᑕᐅᖃᑦᑕᕍᑴᑐᑦ ᐌᖁᑏᓗ -                           535.00                     (535.00)                    

ᓂᐅᕎᐊᖑᔪᑦ ᐌᔨᑦᑎᕋᐅᑏᑦ -                           3,336.00                  (3,336.00)                 

ᑳᓐᑐᕌᑴᓄᑦ ᐌᔨᑦᑎᕋᐅᑏᑦ -                           32,735.00                (32,735.00)               

ᐊᑭᓕᐅᑏᑦ -                           3,565.00                  (3,565.00)                 

ᐊᓯᖏᑦ ᐊᑐᕍᖕᓂᑯᐃᑦ -                           250.00                     (250.00)                    

ᐱᖁᑎᖁᑎᒋᔭᐅᔪᑦ -                           194.00                     (194.00)                    

ᖃᕆᑕᐅᔭᐃᑦ ᐱᖁᑏᓗ ᖃᕆᑕᐅᔭᓄᑦ -                           368.00                     (368.00)                    

ᑲᑎᖢᒋᑗ -                           77,395.00                (77,395.00)               

ᓄᓇᕗᒻᒥ ᑕᒪᐅᓇᒥᐊᕐᒃ ᓂᕈᐊᕐᖕᓃᑗ

ᐌᓕᕆᓚᐅᐌᓪᓚᑴᑐᑦ ᑮᓇᐅᔭᓕᐊᖏᑦ -                           6,708.00                  (6,708.00)                 

ᐃᖏᕍᕋᔭᖕᓃᑦ -                           4,985.00                  (4,985.00)                 

ᐊᑐᕍᑴᑕᐅᖃᑦᑕᕍᑴᑐᑦ ᐌᖁᑏᓗ -                           8,556.00                  (8,556.00)                 

ᓂᐅᕎᐊᖑᔪᑦ ᐌᔨᑦᑎᕋᐅᑏᑦ -                           49,891.00                (49,891.00)               

ᑳᓐᑐᕌᑴᓄᑦ ᐌᔨᑦᑎᕋᐅᑏᑦ -                           103,223.00              (103,223.00)             

ᐊᓯᖏᑦ ᐊᑐᕍᖕᓂᑯᐃᑦ -                           -                           -                           

ᐊᑭᓕᐅᑏᑦ -                           18.00                       (18.00)                      

ᐱᖁᑎᖁᑎᒋᔭᐅᔪᑦ -                           1,731.00                  (1,731.00)                 

ᖃᕆᑕᐅᔭᐃᑦ ᐱᖁᑏᓗ ᖃᕆᑕᐅᔭᓄᑦ -                           -                           -                           

ᑲᑎᖢᒋᑗ -                           175,112.00              (175,112.00)             

ᑲᑎᓗᒃᑖᕐᒃᖢᒋᑗ  ᓂᕈᐊᕐᒃᑎᑗᑎᓃᑗ 964,000.00              1,157,129.00           (193,129.00)             

ᐃᒥᐊᓘᑉ ᒥᒃᓵᓄᑗ ᓂᕈᐊᕐᒃᑎᑗᑎᓃᑗ *1

ᐌᓕᕆᓚᐅᐌᓪᓚᑴᑐᑦ ᑮᓇᐅᔭᓕᐊᖏᑦ -                           971.00                     (971.00)                    

ᐃᖏᕍᕋᔭᖕᓂᕍᖕᒧᑦ -                           66.00                       (66.00)                      

ᐊᑐᕍᑴᑕᐅᖃᑦᑕᕍᑴᑐᑦ ᐌᖁᑏᓗ -                           -                           -                           

ᓂᐅᕎᕍᑴᑕᐅᔪᑦ ᐌᔨᑦᑎᕋᐅᑏᑦ -                           2,939.00                  (2,939.00)                 

ᑳᓐᑐᕌᑴᓄᑦ ᐌᔨᑦᑎᕋᐅᑏᑦ -                           5,815.00                  (5,815.00)                 

ᐊᑭᓕᐅᑏᑦ -                           250.00                     (250.00)                    

ᐊᓯᖏᑦ ᐊᑐᕍᖕᓂᑯᐃᑦ -                           -                           -                           

ᑲᑎᖢᒋᑗ ᐃᒥᐊᓘᑉ ᒥᒃᓵᓄᑗ -                           10,041.00                (10,041.00)               

*1:  ᐃᒥᐊᓘᑉ ᒥᒃᓵᓄᑦ ᓂᕈᐊᕐᒃᑎᑦᑎᓂᐅᔪᓄᑦ ᐊᑐᕐᖕᓂᑯᐃᑦ ᓇᐃᓈᕐᒃᑕᐅᓯᒪᔪᑦ ᓄᓇᕗᒻᒥ ᓂᕈᐊᕐᒃᑐᓊᕆᔨᒃᑯᓉᓂᑦ ᖃᐅᔨᒪᔪᒪᓂᕐᒃ ᐱᔾᔪᑎᑐᐊᖑᖕᒪᑦ. ᑕᒪᑐᒧᖓ ᑮᓇᐅᔭᐃᑦ ᐊᑐᕐᖕᓂᑯᒋᔭᖓᑦ ᓄᓇᕗᒻᒥ 




